
Президент АҚШнинг 
янги раҳбарини табриклади

Давлат раҳбари Қасим-Жўмарт Тўқаев АҚШ прези-
денти сайловида ғалаба қозонган Дональд Трампга 
табрик йўллади.

Қозоғистон Президенти хавфсизлик, ядро қуролини 
тарқатмаслик ва сармоявий соҳалардаги икки томонла-
ма ҳамкорлик бундан буён ҳам изчил ривожланиб бори-
шига ишонч билдирди.

Қ. Тўқаев Дональд Трампга Америка халқига тарақ-
қиёт ва фаровонлик, шунингдек, дунёвий барқарорлик 
ва хавфсизликни таъминлаш борасидаги фаолиятида 
муваффақиятлар тилади.

Президент Россия Ташқи ишлар 
вазирини қабул қилди

ҚР Президенти Қасим-Жўмарт Тўқаев Астана шаҳ-
рига амалий ташриф билан келган Россия Федера-
цияси Ташқи ишлар вазири Сергей Лавров билан 
учрашди.

Давлат раҳбари Россия ташқи сиёсат бошқармаси 
раҳбарига миннатдорчилик билдириб, икки томонлама 
ҳамкорлик – дўстлик, яхши қўшничилик ва стратегик 
алоқалар руҳида жадал ривожланиб бораётганини, 
бунга олий даражадаги доимий сиёсий мулоқот, икки 
мамлакат ҳукуматлари ва парламентларининг ўзаро 
фаолияти улкан таъсир кўрсатаётганини таъкидлади.

Мулоқот чоғида Россия Президентининг Қозоғистонга 
режалаштирилган давлат ташрифига тайёргарлик маса-
ласига алоҳида эътибор қаратилди.

Ўз навбатида Сергей Лавров Россия ва Қозоғистон 
ўртасидаги кўп томонлама ҳамкорликнинг мустаҳкамла-
наётганини айтди.

Россия Ташқи ишлар вазири Қ. Тўқаевга Москва дав-
лат халқаро муносабатлар институтининг 80 йиллиги 
муносабати билан Астанада илмий-амалий анжуман 
ташкил этгани учун миннатдорчилик билдирди. Ушбу 
учрашув дипломатик доиралар ва оммавий ахборот во-
ситаларида кенг муҳокама қилинди.

Бундан ташқари, Қ. Тўқаев ва С. Лавров минтақавий 
ва халқаро кун тартиби, шунингдек, кўп томонлама ту-
зилмалар ва интеграция бирлашмалари доирасидаги 
ҳамкорликнинг долзарб масалалари юзасидан фикр 
алмашди.

               Akorda.kz. маълумотлари асосида.

 � Обуна–2025

Қадрли муштарий!
2025 йилнинг биринчи ярим 

йиллигига даврий нашрларга 
обуна бошланди. 

Мустақиллик билан тенгдош 
халқ минбари ва овози, фахри 
саналмиш нашр омма ва давлат 
ўртасидаги олтин кўприк – доно 
маслаҳатгўй вазифасини ҳалол 

ва виждонан адо этмоқда. Ҳамиша 
шундай бўлиб қолади.

Маънавий жиҳатдан юксалиб, ка-
молот сари интилмоқ истасангиз, 
кун сайин вилоят янгиликларидан 
воқиф бўлмоқни ихтиёр айлаб, 
оламшумул воқеалардан бохабар 
бўлай десангиз, ҳеч иккиланмай 
суюкли «Жанубий Қозоғистон» рўз-
номасига ёзилинг.

Туркистон вилоятининг «Жа-
нубий Қозоғистон» ижтимоий-
сиёсий газетаси таҳририятидаги 
рақобатбардош, изланувчан жамоа 
доим сизларнинг орзуингиздаги 
жиҳатларга эътибор қаратишга, 
маънавий хизмат кўрсатишга шай.

НАШР КЎРСАТКИЧИ: 65466

�ЖАНУБИЙ ҚОЗОҒИСТОН� � 
ДОНО ДЎСТИНГИЗ, ҲАМКОРИНГИЗ!

х 6 ойга обуна баҳоси:
«Қазпошта» 
ҲЖ орқали – 
3415,50 тенге;

(Давоми 2-бетда).

 Президент

Минтақага Ўзбекистон-
дан 853 нафар, Тожикис-
тондан 11 нафар ва бошқа 
давлатлардан 11 киши 
кўчиб келган. 

Улар Сариоғоч, Ўрдабо-
ши, Қазиғурт, Келес, Сай-
рам, Жетисай, Тулкибош, 
Мақтаарал тумани ва Тур-

кистон шаҳрига жойлашти-
рилди. 

Этник мигрантларнинг 
498 нафари меҳнатга лаё-
қатли.

ҚР Меҳнат ва аҳолини 
ижтимоий муҳофазалаш 
вазирлиги томонидан 2024 
йил учун республика бў-

йича 7050та квота ажра-
тилиб, ватандошлар ва 
мигрантлар давлат томо-
нидан қўллаб-қувватлана-
диган 7та ҳудуд белгилан-
ди. Улар Абай, Қарағанди, 
Қў станай, Павлодар, Ши-
молий Қозоғистон, Улитау, 
Шарқий Қозоғистон ви-
лоятларидир.

24.kz. маълумотлари
 асосида.

Ушбу битим 2022 йил 22 декабрда 
Тошкент шаҳрида имзоланган. Битим 
Қозоғистон Республикаси ва Ўзбекис-
тон Республикаси ўртасида атроф-
муҳитни муҳофаза қилиш соҳасидаги 
ҳамкорликни ривожлантириш ҳамда 
тегишли равишда экология ва атроф-
муҳитни муҳофаза қилиш соҳасидаги 
дўстона муносабатларни мустаҳ-
камлашга қаратилган.

Сенатнинг Аграр, табиатдан фой-
даланиш ва қишлоқ хўжалигини ри-

вожлантириш масалалари қўмита-
сидан маълум қилишларича, мазкур 
ҳужжат доирасида атмосфера ҳавоси 
ифлосланишининг олдини олиш ва 
назорат қилиш, сув ифлосланишининг 
олдини олиш, биологик хилма-хиллик-
ни сақлаш, экотизимни деградация-
дан ҳимоя қилиш ва қум бўронлари-
нинг олдини олиш ва бошқа масала-
лар ҳисобга олинади.

Алмати шаҳрида Арманистон, Қозоғистон, Қирғи-
зистон, Тожикистон ва Ўзбекистонни ўз ичига олган 
«Евроосиё фуқаро авиацияси конференцияси» таш-
килоти доирасида иштирокчи давлатларнинг авиация 
маъмуриятлари вакиллари билан биринчи йиғилиш 
ўтказилди. Бу ҳақда ҚР Транспорт вазирлиги матбуот 
хизмати хабар берди.

Учрашувда Монголия авиация маъмурияти вакиллари ку-
затувчи давлат сифатида иштирок этди.

Тадбирни Қозоғистон Республикаси Транспорт вазири 
ўринбосари Талғат Ластаев очди.

– Евроосиё минтақасида фуқаро авиацияси соҳасида илк 
бор бундай даражадаги ташкилот тузилди. У мамлакатла-
римиз авиация маъмуриятига парвозлар хавфсизлиги, рас-
миятчиликларни соддалаштириш, соҳа ходимларини тай-
ёрлашда ўзаро ҳамкорлик қилиш, билим ва илғор тажриба 
алмашиш имконини беради ва энг муҳими, галдаги вазифа-
ларга тайёргарлик кўришда муаммоли масалалар ечимини 
ишлаб чиқиш учун замин яратади, – деди вазир ўринбосари. 

– Бу тантанали тадбир. Фур-
сатдан фойдаланиб, барчангизни 
табриклайман. Туркий давлатлар 
ташкилоти қисқа давр мобайни-
да нуфузли тузилмага айланди. 
Унинг жаҳондаги мавқеи ошди. 
Бу, аввало, баракали бирлиги-
миз, биргаликдаги саъй-ҳаракат-
ларимиз туфайлидир. Ишончим 
комилки, бу учрашув бирдамли-

гимизни янада мустаҳкамлайди, 
– деди Давлат раҳбари.

Президент мамлакатимизнинг 
Туркий давлатлар ташкилоти-
га раислиги доирасида амалга 
оширилаётган чора-тадбирларга 
тўхталди.

– Қозоғистон ташкилот раиси 
сифатида “TURKTIME!” шиорини 
сарбаланд этди. Туркий халқлар-

ни бирлаштириш ва ўзаро ҳам-
корлик доирасини кенгайтиришга 
алоҳида эътибор қаратдик. Ўтган 
давр биз учун самарали натижа-
ларга бой бўлди, қатор истиқбол-
ли лойиҳаларни амалга оширдик. 
80дан зиёд халқаро тадбирлар 
ташкил этилди. Астана шаҳри-
да V Бутунжаҳон кўчманчилар 
ўйинларини ўтказдик. Ушбу тад-
бир Буюк Дашт тамаддунини 
дунёга танитди. Туркий халқлар 
алифбосининг умумий нусхаси 
тасдиқланди. Бу залворли ишла-
римизнинг ёрқин натижасидир, 
улар тарихий воқеага айланди. 
Ўтган йили Астана шаҳрида ТДТ 

ҳузуридаги Доимий вакилларни 
тайинлашга қарор қилган эдик. 
Унинг низоми тасдиқланиш ара-
фасида, – деди Қ. Тўқаев.

Давлат раҳбарининг сўзларига 
кўра, ташкилот доирасида савдо-
иқтисодий, энергетика, молия ва 
сармоявий соҳалардаги алоқа-
лар ҳам мустаҳкамланган.

– Туркий давлатларнинг сар-
моявий жамғармаси ўз фаолия-
тини самарали давом эттир-
моқда. Буни Туркий олам интег-
рациясини чуқурлаштиришга 
қаратилган муҳим қадам деб 
биламан. 

Дональд Трамп – 
АҚШнинг 47-президенти

Дональд Трамп яна АҚШ президенти 
этиб сайланди. Марказий Осиё давлатлари ун-

дан нимани кутади? 
Вашингтондаги «The New Lines Institute for Strategy 

and Policy»нинг Евроосиё хавфсизлиги ва фаровонлиги 
департаменти директори Камран Бухорийнинг сўзларига 
кўра, Марказий Осиё ҳар қандай янги АҚШ маъмурияти 
учун стратегик муҳим минтақа ҳисобланади.

«Caspian Policy Center» хавфсизлик ва сиёсат дастур-
лари раҳбари, элчи Ричард Хогленднинг фикрича, ҳоки-
миятга қайси партия келмасин, АҚШнинг ташқи сиёсат, 
жумладан, Марказий Осиёга нисбатан анъанавий муно-
сабати ўзгармайди.

Ричард Хогленд АҚШ президенти ҳеч қачон Марказий 
Осиёга ташриф буюрмаганини қайд этди. Фақат 1993 
йилда Билл Клинтон даврида АҚШнинг 45-президенти 
ўринбосари Альберт Гор Қозоғистонга ташриф буюрган.

Бошқа бир тахминга кўра, Трампнинг янги маъмурия-
ти мутлақо кутилмаган ҳаракат қилиши мумкин. Трамп-
нинг ташқи сиёсати анъанавий равишда ўз вақтида 
келишувларга эришишга қаратилган юзма-юз музокара-
ларга таянган. У Қўшма Штатларга дарҳол ва салмоқли 
фойда келтирмайдиган узоқ муддатли лойиҳаларни 
тўхтатади. Хусусан, Трамп Россияда Владимир Путин, 
Венгрияда Виктор Орбан, Туркияда Ражаб Тоййиб Эрдў-
ғон каби ҳокимиятни мустаҳкам эгаллаб турган етакчи-
лар билан ҳамкорлик қилишни афзал кўради.

Шу нуқтаи назардан қараганда, Трамп Россия билан 
тинчлик музокаралари олиб бориш орқали Украинадаги 
кескинликни тугатишга ҳаракат қилади, деган тахмин 
бор. У Россия билан муносабатларни тиклайди  ҳамда 
Хитой ва Эрон билан қарама-қаршиликка дуч келади.

Агар АҚШ ва Россия ўртасидаги кескинлик пасайса, 
Марказий Осиё давлатлари ҳам уйғун сиёсат юритиш 
имкониятига эга бўлади. Бироқ Американинг Пекин ва 
Теҳронга босими Марказий Осиё давлатларининг бу 
минтақалардаги манфаатларига дахл қилмайди.

24.kz. маълумотлари асосида.

Барқарор иқтисодий 
тараққиётдан – хавфсиз 
рақамли келажак сари

ҚР ПРЕЗИДЕНТИ ҚАСИМ-ЖЎМАРТ ТЎҚАЕВ 
ТУРКИЙ ДАВЛАТЛАР ТАШКИЛОТИНИНГ 
XI САММИТИДА ИШТИРОК ЭТДИ

Қозоғистон раҳбари анжумандаги нутқида алоҳида меҳ-
мондўстлик кўрсатган Қирғизистон Президенти Садир Жа-
паров ва қардош қирғиз халқига самимий миннатдорчилик 
билдирди ва “Ынтымақ Ордо” биносида ўтказилган тадбир 
Туркий Давлатлар Ташкилотининг 15 йиллигига бақамти кел-
ганига эътибор қаратди.

900га ЯҚИН ФУҚАРО “ҚОНДОШ” МАҚОМИНИ ОЛДИ
9 ойда Туркистон вилоятига 472 оила (875 на-

фар этник қозоқ) кўчиб келди. Уларга “қондош” 
мақоми берилди.

МАҚСАД ЯГОНА, ҲАРАКАТЛАР МУШТАРАК

Давлат раҳбари “Қозоғистон Республикаси Ҳуку-
мати ва Ўзбекистон Республикаси Ҳукумати ўрта-
сида экология ва атроф-муҳитни муҳофаза қилиш 
соҳасидаги ҳамкорлик тўғрисидаги битимни рати-
фикация қилиш ҳақида”ги Қозоғистон Республикаси 
Қонунини имзолади.

ОЛТИН ҚАНОТ 
ҚУШЛАР УЧСИН...

МАРКАЗИЙ ОСИЁДА ИЛК БОР ФУҚАРО
АВИАЦИЯСИНИНГ МИНТАҚАВИЙ 
ТАШКИЛОТИ ТАШКИЛ ЭТИЛДИ

(Давоми 2-бетда).

(Давоми 2-бетда).

Сиёсат ва иқтисодиёт

� Вилоят ҳокимининг матбуот хизмати хабар қилади: 

Вилоят ҳокими Дархан Са-
тибалди шаҳарни Бош режа 
асосида ривожлантириш, ягона 
меъморий услубга амал қилиш 
зарурлигини таъкидлади. 

Шунингдек, кўкаламзорлаш-
тириш, дарахтларни кўпайти-
риш ҳамда бўш ётган ерларни 
самарали ва сифатли ўзлаш-
тириш юзасидан топшириқлар 
берди.

Йиғилишда 17та лойиҳа му-
ҳокама қилинди . Шаҳар ма-
даният уйи ва шаҳарга кира-
веришдаги уйлар қиёфаси, 
ободонлаштириш лойиҳалари 
ҳам сараланди. Шунингдек, эш-
как эшиш каналининг атрофини 
сайёҳлик марказига айланти-
риш, аквапарк, меҳмонхоналар 
барпо этиш тўғрисида ҳам так-
лифлар кўрилди. Лойиҳаларни 
амалга оширишда сармоялар 
жалб қилинади. 

“Яхши сўз – жон озиғи” доно нақли бежиз айтилмаган. 
Ота-боболаримиздан келаётган анъанага содиқ халқимиз 
қарияларнинг панд-насиҳатларига амал қилиб келганлар. 
Буюк аллома Абайнинг “Ишнинг натижаси унинг қандай 
тугашида эмас, қандай бошланганидан билинади”, деган 
насиҳати абадий мерос бўлиб қолган.

“AMANAT” партияси вилоят филиали асрларга татигулик мада-
ниятимиз ва қадриятларимизни тарғиб этиш мақсадида Туркистон 
вилояти партия аъзолари иштирокида “Дуо билан эл кўкарар” эс-
тафетасини ўтказиб, туман ва шаҳарларда “Дуогўй қария” танлов-
лари билан давом эттирди.

Танлов шартларига кўра, иштирокчилар топшириқларни икки 
босқичда бажаришди. Биринчи босқичда қариялар “Эл бирлиги 
– Омонатнинг мероси” мавзуи доирасида элнинг баракасини оши-
риш, тотувликни мустаҳкамлашга доир тилакларини билдирса, 
иккинчи босқичда эл оғалари эркин мавзуда тарбиявий аҳамиятга 
молик дуоларни тақдим этишди.

Ҳакамлар ҳайъати қарори билан тулкибошлик Жарилқап Бек-
жанов 1-ўринга, сўзоқлик қария Ўтепбай Имашов 2-ўринга, Сав-
рон тумани фахрийси Ўтеген Ашенов 3-ўринга муносиб топилди. 
Жетисайлик 94 ёшли оқсоқол Қалмурат Қулханов ва сариоғочлик 
Есенали Аманбаев махсус совринга эга бўлди. Барча совриндор-
ларнинг кифтига зарбоф  тўн ёпилиб, эсдалик совғалари топши-
рилди. 

Тадбир доирасида Ертай Кенжебекули яқин-
да адабиёт ва санъат соҳасида Абай номидаги 
2024 йилги давлат мукофоти соҳиби, ёзувчи, 
адабий танқидчи Қулбек Ергўбекка иззат-икром 
кўрсатиб, вилоят ҳокимининг табригини ўқиб 
эшиттирди.

Учрашувда ҚХАнинг “Бирлик” олтин медали 
билан ҚХА аъзоси, Қазиғурт туман ўзбек этно-
маданият бирлашмаси раиси Жавлон Собитов 
ва ҚР Президентининг ташаккурномаси билан 
Медиация кенгаши аъзоси, касбий медиатор 
Жулдиз Ўтегенова, Қозоғистон халқи Ассамб-
леясининг “Құрмет” фахрий ёрлиғи билан Же-
тисай туман Оналар кенгаши раисаси Рахила 
Басимбекова тақдирланди.

Шунингдек, вилоят турк этномаданият бир-
лашмаси аъзоси Яша Чилингаров ва вилоят 

ўзбек этномаданият бирлашмаси Оқсоқоллар 
кенгаши раиси Зуппархон Чолдонов ҚР Мада-
ният ва ахборот вазирининг “Меҳнат фахрий-
си” медали билан тақдирланса, ҚХА аъзоси, 
“Қызмет” газетаси бош муҳаррири Бейсенкул 
Наримбетова ва “Turkistan Media Holding” МЧБ 
бошқарувчи директори, вилоят ҚХА қошида-
ги Журналистлар ва блогерлар клуби аъзоси 
Тельман Бейсенга ҚР Маданият ва ахборот ва-
зирининг ташаккурномалари  топширилди.

Элнинг  бирлигига ҳисса 
қўшганлар тақдирланди

Туркистон шаҳридаги “Дўстлик уйи”-
да вилоят ҚХА аъзолари иштирокида 
учрашув ўтди. Тадбирда вилоят ҳокими 
ўринбосари Ертай Алтаев минтақадаги 
тотувлик ва ҳамжиҳатликни таъминлаш 
ҳамда маънавият ва маданиятни ривож-
лантириш, миллатлараро дўстликни мус-
таҳкамлашга қўшган ҳиссаси ва жамоат 
ишларидаги фаоллиги учун бир гуруҳ 
фуқароларни тақдирлади.

Туркистон минтақа-
сида қурилиш суръати 
авжида. Айниқса, ви-
лоят марказида ишлар 
қизғин. Истиқболли ло-
йиҳаларни ишлаб чи-
қишда аҳоли сонининг 
ортаётгани инобатга 
олинди, шаҳарни сай-
ёҳлик маркази сифа-
тида ривожлантириш 
мақсадида давлат дас-
турлари ҳаётга татбиқ 
этилмоқда. Вилоят ҳо-
кимлигида мазкур ло-
йиҳалар муҳокамасига 
бағишланган навбатда-
ги мажлис ўтди.

Меъморий лойиҳалар 
муҳокама қилинди

ЯНГИ ҲОКИМ ҚУРИЛИШ 
ИНШООТЛАРИНИ ОРАЛАДИ

Тўлебий туманининг янги ҳокими Еркеғали Алимқулов 
ишни ҳудуднинг ижтимоий-иқтисодий тараққиёт кўрсат-
кичлари билан танишишдан бошлади. Фуқаролар томони-
дан тез-тез кўтарилаётган бошпана масаласига эътибор 
қаратиб, дастлабки хизмат сафари билан Ленгер шаҳри 
1-кичик туманида барпо этилаётган 2та уйга борди. 

ИССИҚХОНАЛАР – 
ДАРОМАД 
МАНБАИ

Вилоят ҳокимининг ўринбосари 
Нурбўл Турашбеков Сариоғоч ту-
манига хизмат сафари доирасида 
бир гуруҳ иссиқхона соҳиблари 
билан учрашди. 

Улар қаттиқ ёқилғи нархини барқарор-
лаштириш, сабзавот ва мева импортини 
тартибга келтириш юзасидан илтимосла-
рини баён этиб, қиш мавсумида электр 
энергияси билан узлуксиз таъминлашни 
илтимос қилишди. Бугунги кунда  туманда 
кўмир тақчиллиги йўқ.

Н. Турашбеков кўтарилган масалалар 
юзасидан қонун доирасида зарур чоралар 
кўрилишини таъкидлаб, вилоят қишлоқ 
хўжалиги бошқармаси раҳбари ва туман 

ҳокимлигининг мутасаддиларига аниқ топ-
шириқлар берди.

Вилоятимиздаги иссиқхоналарнинг 
умумий майдони 1640 гектарни ташкил 
этади. Бу республика кўрсаткичининг 71 
фоизи. Жорий йилнинг 9 ойида вилоят 
иссиқхоналарида 150 минг тонна сабза-
вот етиштирилди, бу республика аҳолиси 
эҳтиёжини маҳаллий маҳсулотлар билан 
42 фоизга қондириш имконини беради. 

Саноат иссиқхоналарини ривожлантириш 
доирасида бугунги кунда 602 гектар май-
донда 3та лойиҳа амалга оширилмоқда. 
Натижада  6150та янги иш ўрни яратилиб, 
иссиқхоналарда қўшимча 180 минг тонна 
маҳсулот етиштирилмоқда . Бу, ўз навба-
тида, республика аҳолисини иссиқхона 
маҳсулотлари билан 100 фоиз таъминлаш 
имконини беради.

ЁШЛАР ТАРБИЯСИ – 
ЖАМИЯТ ПОЙДЕВОРИ 

“БАСТАУ музокаралари” оммавий маърузаси 
доирасида Астана шаҳридаги “Ырыскелді қажы” 
масжидининг Бош имоми, теолог, диншунос олим 
Нурлан Байжигитули ҳамда “Диний масалаларни 
ўрганиш маркази” ДКК директори Медет Музапба-
рули Туркистон шаҳри ёшлари билан учрашув ўтка-
зишди. 

Тадбир Туркистон вилоят Ижтимоий тараққиёт бошқар-
маси “Ёшлар имконият маркази” ташаббуси билан ташкил 
этилди.

Учрашувни Туркистон вилоят Ижтимоий тараққиёт бош-
қармаси “Ёшлар имконият маркази” раҳбари ўринбосари 
Пердебек Сержанули олиб борди. 

Тадбир давомида маърузачилар қатор муаммоларга 
тўхталиб, ёшларни қизиқтирган долзарб масалаларни му-
ҳокама қилишди.

ЭСТАФЕТА ТАНЛОВГА 
УЛАНИБ КЕТДИ

Ушбу кўп қаватли 2та бино хусусий сармоядорлар ҳисобидан 
аҳолининг ижтимоий заиф қатламлари ва кам таъминланган кўп 
болали оилалар, бюджет муассасалари ходимлари учун қурил-
моқда. Туман раҳбари Еркеғали Амантайули пудратчи корхона 
вакиллари билан учрашиб, иншоот қурилиши билан танишди. 

Ленгер шаҳридаги Қапал Батир кўчаси бўйида 5 қаватли 3та 
уйнинг қурилиши бошланган. Уларни “Vek Story Com” ва «МОЛШЫ-
ЛЫҚ» МЧБлар барпо этм оқда. Қурилиш ишлари 2025 йилга ўтади.

Вилоят ҳокими Дархан Сатибалди раислигида ўтган 
мажлисда Туркистон шаҳрининг ижтимоий-иқтисодий та-
раққиёти муҳокама қилинди. Шаҳарга яқин жойлашган ҳу-
дудларда тарихий ва қўҳна ёдгорликлар жойлашганлиги 
боис, сайёҳлик шунга мутаносиб равишда равнақ топмоқ-
да. Махсус иқтисодий ва индустриал минтақаларнинг мав-
жудлиги вилоят марказининг равнақига салмоқли ҳисса 
қўшмоқда. Минтақа раҳбари шаҳар тараққиёти учун зарур 
инфратузилманинг тўкис эмаслигини таъкидлаб, ишларни 
жадаллаштиришни топширди.

Ёрқин истиқболга 
юз тутган шаҳар 

ТУРКИСТОН ШАҲРИДА 7 МИНГДАН ЗИЁД 
ИШ ЎРНИ  ОЧАДИГАН 192та 

САРМОЯВИЙ ЛОЙИҲА ПУХТАЛАНДИ

(Давоми 3-бетда).

Тўлебий туманида боғ-
дорчиликка ихтисослашган 
деҳқон хўжаликларини кў-
пайтиришга алоҳида эътибор 
қаратилмоқда. Туманнинг 
табиий иқлим шароити ме-
ва-узумчилик ва сабзавотчи-
лик учун жуда мос. Ҳозирги 
кунда етиштирилган маҳ-
сулотларни сотиш, сақлаш, 
қайта ишлаш тармоқларини 
ривожлантириш борасида 
деҳқон хўжаликлари билан 
ҳамжиҳатликда барча зарур 
чора-тадбирлар амалга оши-
рилмоқда.

Туман боғбонлари янги 
боғлар яратишда ҳам улкан 
тажрибага эга. Улар томо-
нидан барпо этилаётган ин-
тенсив боғлар бугунги кунда 
нафақат оилалар дарома-
дининг ошишига, фаровон-
ликка, балки вилоят иқтисо-
диётининг юксалишига ҳам 
хизмат қилмоқда.

Кемақалған қишлоғида 
ҚМШ (қишлоқ матлубот шир-
кати) 1,5 млн. кубометрли сув 
омбори барпо этгандан буён 
соҳибкорлар ҳар йили пакана 
ва ярим пакана мевали боғ-
лар барпо этишмоқда. Ҳозир 
боғларнинг умумий майдони 
186 гектарни ташкил қилади. 
Келгуси йил яна 25 гектар ин-
тенсив боғ барпо этиш режа-
ланмоқда. Боғдорчилик ло-
йиҳасининг смета баҳоси 850 
млн. тенге, йил сўнггигача 
яна 700 млн. тенге ажратила-
ди. Италиялик сармоядорлар 

ҳисобидан консерва заводи 
қурилади. Бу хўжаликда ҳар 
йили боғдорчиликни ривож-
лантириш ҳамда боғ қатор 
ораларидан унумли фойда-
ланиш борасида амалга оши-
рилаётган ишлар билан тани-
шиш мақсадида семинарлар 
ташкил этилади.

– Президентимиз Макту-
бида қулай агробизнес муҳи-
тини яратиш, соҳада давлат 
иштирокини камайтириш, 
сармоявий жозибадорликни 
ошириш, ер ва ер захира-
ларидан самарали фойда-

ланиш, қишлоқ хўжалиги-
ни ранг-баранглаштириш ва 
замонавийлаштириш каби 
соҳани ривожлантиришга 
қаратилган қатор муҳим ва-
зифалар белгиланди. Деҳ-
қончиликда алмашлаб экиш 
жуда муҳим. Бозорга эътибор 

қаратиш ва юқори талабга 
эга бўлган экинларни етиш-
тириш маъқулдир. Ўзимизни 
барча зарур маҳсулотлар би-
лан таъминлаш ва шу орқали 
нархларни барқарорлашти-
риш учун вилоятнинг озиқ-
овқат хавфсизлиги соҳасига 
юксак даражада ғамхўрлик 
кўрсатиш зарур. Бунинг учун 
барча имконият ва шароит-
лар мавжуд. Туманимизда 
етиштирилган олмалар Моск-
вадаги халқ хўжалиги ютуқ-
лари кўргазмасида юксак 
баҳоланган. Олма ҳосилини 

боғбонлар териб олишга ул-
гурмагани учун шаҳарликлар 
ҳашарга чақирилган. Таж-
рибали боғбонлар туманда 
ҳозир ҳам етарли. Улар ту-
маннинг боғдорчилик би-
лан боғлиқ бўлган илгариги 
довруғини тиклаш ҳаракати-

да. Давлат раҳбари қишлоқ 
хўжалиги учун автоматлаш-
тирилган тизимлар ва тех-
нологияларни оммалашти-
ришни топширди. Бу туманда 
боғдорчиликни ривожланти-
ришни янги босқичга кўтара-
ди. Аҳолининг йилдан йилга 
кўпайиб бораётганини, сув, 
электр энергияси ва бошқа 
табиий захираларимизнинг 
чекланганини инобатга ол-
сак, «ақлли» қишлоқ хўжа-
лигининг аҳамияти нақадар 
юксаклигини англаб етамиз, 
– дейди туман ҳокими ўрин-
босари С. Дуйсебаев. 

– Боғдорчилик билан шу-
ғулланадиган хўжаликлар 
олдида мева-сабзавот маҳ-
сулотларини етиштиришни 
кўпайтириш ҳамда аҳолини 
таъминлашни яхшилаш юза-
сидан қатор тадбирларни 
амалга ошириш борасида 
катта вазифалар турибди, – 
дейди Қўғали қишлоғидаги 
“Гулаим” деҳқон хўжалиги 
раҳбари Гулаим Ўразқулова. 
– Бугунги кунда боғдорчилик-
да интенсив агротехнология-
ларни қўллашни давр талаб 
қилмоқда. Серунум мева 
дарахтлари ўтқазилгач, 3-4 
йилдан сўнг ҳосилга киради 
ва меваларининг сифати 
юқори бўлиши билан эски 
боғлардан кескин фарқ қила-
ди. Шунингдек, бизнинг туп-
роқ – иқлим шароитида янги 
серҳосил ва унумдор мева-
лар парваришига, мавжуд 
ҳосил берувчи боғлардан 
юқори ва сифатли мева олиш 
мақсадида илмий асослан-
ган замонавий агротехноло-
гиялар асосида томчилатиб 
суғоришни қўллаш мақсадга 
мувофиқдир, бунга биз амал-

да ишонч ҳосил қилдик. Та-
сарруфимизда 23 гектар боғ, 
етарли миқдорда техника 
мавжуд. Айни пайтда қайта 
ишлаш корхонасини очишга 
ҳаракат қилмоқдамиз.

                          
А. АБДУФАТТОҲ.

 ҲОСИЛДОР  БОҒЛАР 
МАЙДОНИ КЕНГАЙМОҚДА

Қишлоқ аҳолисига ўз маҳсулотларини қайта ишлаш ҳамда сотиш имконини бера-
диган инфратузилма барпо этиш муҳим. Ҳар бир туманда фуқароларга турли қишлоқ 
хўжалиги маҳсулотларини етиштиришни ўргатадиган марказ очиш лозим. Бундай 
лойиҳа “AMANAT” партияси ташаббуси билан Жамбил вилоятининг Мерки туманида 
амалга оширилди. Ҳукумат ва ҳокимлар ушбу тажрибани бошқа минтақаларга тарқа-
тишни йўлга қўйиши керак.

                       Қасим-Жўмарт ТЎҚАЕВ. 
“Адолатли Қозоғистон: қонун ва интизом, 

иқтисодий тараққиёт, ижтимоий некбинлик”.

(Давоми. Боши 1-бетда).

Саммит “Иқтисодий интеграция, барқарор тараққиёт, рақамли кела-
жак ва хавфсизлик” мавзуида ўтмоқда. Бу таклиф барчамизни қизиқти-
ради. Сўнгги 10 йилда ташкилотга аъзо давлатлар ўртасидаги иқтисодий 
алоқалар мустаҳкамланди. 

Жорий йилда ўзаро товар айирбошлаш ҳажми 45 миллиард доллар-
дан ошди. Бу кўрсаткич йилдан-йилга ошириб борилади. Бунинг учун 
барча имкониятлар мавжуд, – деди Президент.

Тадбирда Ўзбекистон Президенти Шавкат Мирзиёев ҳам маъруза қил-
ди.

– Ушбу анжуманимиз дунёвий хавф-хатарлар ортиб, ўзаро ишонч ин-
қирози тобора кучайиб бораётган шароитда ўтмоқда. Бундай мураккаб 
вазиятда азалий қардошлик руҳидан куч олаётган алоқаларимизни си-
фат жиҳатидан янги босқичга кўтаришни, умумий ёндашувларни ишлаб 
чиқишни даврнинг ўзи тақозо этмоқда. Шу маънода, бугунги йиғилиши-
миз долзарб аҳамиятга эга, – деди Ўзбекистон раҳбари.

Шавкат Мирзиёев саммит иштирокчиларининг диққатини 3та устувор 
масалага қаратди.

Биринчиси – савдо ва транспорт йўлларини ривожлантириш.
– Мамлакатларимиз бугунги кунда дунёнинг асосий бозорларига чи-

қиш ҳамда Буюк Ипак йўлини янги тарихий шароитда қайта тиклаш учун 
бел боғлаган. Албатта, сўнгги йилларда Ташкилот доирасида бу соҳа-
даги ҳамкорликнинг ҳуқуқий асослари мустаҳкамланмоқда, рақамли ти-
зимлар ишга туширилмоқда. Натижада Транскаспий халқаро транспорт 
йўлаги орқали юк ташиш ҳажми муттасил ўсиб бормоқда. Бизнес учун 
энг маъқул тарифларни жорий этиш ушбу йўлакнинг рақобатдошлиги ва 
жозибадорлигини кескин ошириши шубҳасиз, – деди у.

Иккинчиси – иқлим ўзгаришларига қарши биргаликда курашиш.
– Ташкилотимиз ҳудуди иқлим ўзгаришидан энг кўп зарар кўраётган 

минтақалардан бири, десак, бу айни ҳақиқатдир. Мавжуд муаммоларни 
тизимли ҳал этиш учун бизнинг ташаббусимиз асосида вазирлар дара-
жасида Туркий экология кенгашини тузиш таклифини киритаман. Мазкур 
тузилма қароргоҳини экологик офатдан энг кўп зарар кўрган ҳудуд – 
Оролбўйидаги йирик шаҳар Нукусда жойлаштириш айни муддао бўлар 
эди, – деди Ўзбекистон раҳбари.

Шунингдек, у жорий йилнинг ноябрь ойида Бокуда ўтказиладиган 
Бирлашган Миллатлар Ташкилотининг XXIX Иқлим саммити (COP — 29) 
барча мамлакатлар учун улкан тарихий воқеа бўлишини қайд этди.

Учинчиси – муқобил энергетика.
– Биз 2030 йилгача қайта тикланувчи энергия қувватларини кескин 

ошириш ва энергетика мувозанатида уларнинг улушини 40 фоизга ет-
казишни мақсад қилганмиз. Ушбу лойиҳалар давлат-хусусий шериклик 
тамойили асосида, бевосита хорижий сармоялар ҳисобидан амалга 
оширилмоқда. Қўшни Қирғизистонда гидроэлектр станцияларини Қозо-
ғистон билан биргаликда барпо этиш ишларини ҳам бошлаяпмиз. Муқо-
бил энергетика соҳасидаги ҳамкорликни кенгайтириш мақсадида „Яшил 
энергетика сари туркий ҳаракат“ концепциясини қабул қилишнинг вақти-
соати келди, деб ўйлайман, – деди Ўзбекистон раҳбари.

ТДТ саммитида сўзга чиққан Қирғизистон Президенти Садир Жапаров 
туркий тилли халқлар кутубхонасини ташкил этишни таклиф қилди.

– Ушбу лойиҳа туркий оламнинг рамзи ва маданий алмашинув майдо-
ни бўлади, – деди Қирғизистон раҳбари.

Туркий давлатлар ташкилотининг XI саммитида 8 та ҳужжат имзолан-
ди:

1. Туркий давлатлар ташкилоти XI саммитининг декларацияси;
2. “Туркий оламнинг яшил тараққиёти: барқарор келажак бирлиги” қа-

рори;
3. Бишкек шаҳрини 2025 йилда Туркий давлатлар ташкилотининг ра-

қамли пойтахти деб эълон қилиш тўғрисидаги қарор;
4. Венгрия Бош вазири Виктор Орбанни “Туркий оламнинг олий орде-

ни” билан тақдирлаш тўғрисидаги қарор;
5. Туркий олам Низомини қабул қилиш тўғрисидаги қарор;
6. Туркий давлатлар ташкилоти Бош котиби ўринбосарини тайинлаш 

тўғрисидаги қарор;
7. “Туркий давлатлар ташкилотининг Доимий вакиллари тўғрисидаги 

Низом” тўғрисидаги қарор;
8. Туркий давлатлар ташкилоти байроғи тўғрисидаги қарор.
ҚР Президенти Қозоғистон ва Ўзбекистон ҳукуматлари ўртасида эко-

логик битим тўғрисидаги Қонунни имзолади.

       Akorda.kz. маълумотлари асосида.

(Давоми. Боши 1-бетда).

Бундан ташқари, Битим Орол ҳавзасидаги экологик вазиятни яхши-
лаш бўйича қўшма чора-тадбирлар ишлаб чиқишни назарда тутади. 
Мазкур халқаро ҳужжат доирасида атроф-муҳит мониторинги соҳасида 
қўшма илмий-тадқиқот фаолиятини амалга ошириш масалалари бў-
йича қўшма анжуманлар, давра суҳбатлари, учрашувлар, шунингдек, 
ишчи гуруҳлари мулоқотини ўтказиш режалаштирилган.

Мазкур Битимнинг қабул қилиниши икки давлатнинг Орол денгизи 
ва Орол минтақасини тиклаш, шунингдек, ушбу соҳадаги халқаро ва 
минтақавий дастурларни ишлаб чиқиш ва амалга оширишдаги саъй-ҳа-
ракатларини бирлаштиради ва мувофиқлаштиради. Саксовул экиш Қо-
зоғистон ва Ўзбекистон томонларнинг Орол денгизи экологик инқирози 
оқибатларини юмшатиш, қум-туз бўронларининг олдини олиш бўйича 
ҳаракатларини мувофиқлаштириш имконини беради.

Қонун матни матбуотда эълон қилинади.

               Zakon.kz. маълумотлари асосида.

(Давоми. Боши 1-бетда).

Тадбир иштирокчилари «Евроосиё фуқаро авиацияси конфе-
ренцияси»ни ташкил этиш тўғрисидаги декларацияни имзолади-
лар. Қозоғистон томонидан ҳужжатни ҚР Транспорт вазирлиги 
Фуқаро авиацияси қўмитаси раиси Салтанат Тўмпиева имзолади.

Қозоғистон Авиация маъмурияти бош директори Каталин Раду 
ўз нутқида ушбу ташаббус ҳам ҳукуматлар, ҳам соҳа вакиллари 
томонидан қўллаб-қувватланганини таъкидлади.

– “Евроосиё фуқаро авиацияси конференцияси» мамлакатла-
римизнинг якдиллигини ва халқаро авиация ҳамжамиятида кучли 
вакилликни таъминлаш борасидаги саъй-ҳаракатларини янада 
мувофиқлаштириш имконини беради. Бу ташаббус ҳам ҳукумат, 
ҳам саноат томонидан қўллаб-қувватланди. Биз ҳозир ACAO, 
AFCAC, EАCAC, LACAC ва асосий халқаро ташкилотлар билан 
ҳамкорликни мустаҳкамлашни бошлаяпмиз, – деди у.

Тадбир давомида Қозоғистон авиация маъмуриятини ўқитиш 
бўйича Excellence Center лойиҳаси тақдимотлари, шунингдек, “ЕА-
САС нозирлик базаси” ягона майдонини яратиш бўйича қарорлар 
қабул қилинди.

Йиғилиш якунларига кўра, ЕАСАС бош котиби Қозоғистон Рес-
публикаси Транспорт вазири ўринбосари Талғат Ластаев, ЕАСАС 
президенти этиб Ўзбекистон Республикаси Транспорт вазирлиги 
ҳузуридаги Фуқаро авиацияси агентлиги бош директори Тоҳир На-
заров тайинланди.  

 Informburo.kz. маълумотлари асосида.      

ОЛТИН ҚАНОТ 
ҚУШЛАР УЧСИН...

МАҚСАД ЯГОНА, 
ҲАРАКАТЛАР МУШТАРАК

Барқарор иқтисодий 
тараққиётдан – 
хавфсиз рақамли
келажак сари
ҚР ПРЕЗИДЕНТИ ҚАСИМ-ЖЎМАРТ ТЎҚАЕВ 
ТУРКИЙ ДАВЛАТЛАР ТАШКИЛОТИНИНГ 
XI САММИТИДА ИШТИРОК ЭТДИ

– Туркистон шаҳрига алоҳида мақомнинг бери-
лиши бежиз эмас. Вилоят марказида аҳоли сони 
ортмоқда, ишчи кучи ҳам етарли. Барча соҳаларни 
тараққий эттириш имконияти мавжуд. Халқаро аэ-
ропорт барпо этилиши, “Ғарбий Европа – Ғарбий 
Хитой” автодаҳлизи ва темирйўл тармоғи бўйида 
жойлашуви  минтақанинг сайёҳлик жозибадорли-
гини ошириш имконини беради. Яқинда ўтган сар-
моявий форумда қатор шартномалар имзоланди. 
Улар шаҳарнинг равнақига ҳисса қўшади, албатта. 
Бироқ бу билан чекланиб қолмай, сармоя жалб 
қилиш тадбирларини давом эттириш зарур. 2030 
йилга бориб шаҳар ўзини ўзи молиялаштириши 
лозим. Шу йўналишда ишларни кучайтиринглар, – 
деди Дархан Сатибалди. 

Мажлисда Туркистон шаҳри ҳокими Азимбек 
Пазилбекули маъруза қилди. Унинг таъкидлашича, 
шаҳар аҳолиси 234 мингдан ошди. Ишга яроқли-
лар 83 минг нафардан ошса, унинг 80 мингги иш 
билан таъминланган. Жумладан, 30 минг фуқаро 
ўзини ўзи иш билан таъминлаган. Шаҳар ҳокими 
ялпи ҳудудий маҳсулот ҳажми 2030 йилга бориб 
2,8 баравар оширилишини маълум қилди.

Шаҳарни ривожлантиришнинг асосий йўнали-
ши – сайёҳлик. Сўнгги 2 йилда соҳага 74,2 млрд. 
тенге сармоя жалб қилинса, жорий йилда уни 53,5 
млрд. тенгега етказиш кўзланган. Яқин келажакда 
145 млрд. тенгени ташкил қиладиган, 955 иш ўрни 
очишга имкон берадиган 13та лойиҳани ҳаётга тат-
биқ эт иш режаланган.

Вилоят ҳокимининг 
матбуот хизмати. 

ЁРҚИН ИСТИҚБОЛГА 
ЮЗ ТУТГАН ШАҲАР 

ТУРКИСТОН ШАҲРИДА 7 МИНГДАН 
ЗИЁД ИШ ЎРНИ  ОЧАДИГАН 192ТА 

САРМОЯВИЙ ЛОЙИҲА ПУХТАЛАНДИ

(Давоми. Боши 2-бетда).



Саврон туманига қарашли Чипон қишлоғидаги М. Ма-
метова номли мактаб директори, фаол обуначимиз Алия 
Алдиярова билан обуна, ЯМТ натижалари ҳақида суҳбат-
лашдик. 

Кутубхона мудираси, фаол жонкуяримиз Феруза Абдумавло-
нованинг бу эзгу ишга қўшаётган ҳиссасини алоҳида эътироф 
этамиз. Келгуси ярим йиллик обуна кўрсаткичи 40 нусха миқдо-
рида давом этадиган бўлди. Ўтган ўқув йили устозлар ва ўқув-
чилар ҳамжиҳатлиги шарофати билан яхши натижаларга бой 
бўлди. Битирувчиларнинг уч нафари олтин белги, икки нафари 
имтиёзли аттестат билан тақдирланди. 46 битирувчининг 22 
нафари олий ўқув юртлари, 13 нафари эса коллежлар талаба-
си. Улардан 13 ўқувчи давлат гранти асосида таҳсил олмоқда. 
Мактабни аълога тамомлаган Рухсона Нақибова ЯМТда 132 
балл тўплаб, устозлар ишончини юксак даражада оқлаганлиги 
нафақат мазкур мактаб, балки Саврон тумани маориф соҳаси 
тарихида шонли саҳифадир. Бугунги кунда Рухсона Алмати 
шаҳридаги Асфендияров номидаги тиббиёт университетида 
аъло баҳоларга таҳсил олмоқда. Заҳматкаш устозларнинг меҳ-
нати таҳсинга сазовор, барча битирувчиларга омад тилаймиз.

Мактаб директори А. Алдиярова яқин кунларда фахрий ҳор-
диққа чиқишга ҳозирлик кўраётган тажрибали ўқитувчи Маъмур 
Кенжаев ҳақида газетада мақола ёзишни тавсия қилди. 

М. Кенжаев 1961 йили 13 октябрда шу қишлоқда туғилган. 
Чипон қишлоғидаги тўлиқсиз ўрта, Югнак қишлоғидаги ўрта 
мактабларни тамомлагач, меҳнат фаолиятини Югнак қиш-
лоғидаги донгдор раис Муталлиб Ирисметов бошчилигидаги 
“Коммуна” жамоа хўжалигида бошлади. Совет армияси сафида 
хизматдан сўнг Тошкент давлат педагогика институтини уму-
мий техника фанлари – меҳнат ихтисоси бўйича тамомлади. 
1987 йилдан шу кунгача мазкур таълим даргоҳида самарали 
меҳнати билан танилмоқда. Жуда кўплаб иқтидорли шогирдлар 
тайёрлади. Умр йўлдоши Эллора Шокир қизи ҳам устозлик жаб-
ҳасида тер тўкиб, фахрий ҳордиққа чиққан. Устозлар оиласида 
қобил фарзандлар – Умиджон, Рамазон, Дилшода, Дилафрўз-
лар тарбияланди, ширин-шакар неваралар оила қувончи. Ус-
тозларнинг анъанавий байрами шарафига мактаб маъмурияти 
тавсияси билан Маъмур Нурилла ўғли вилоят ҳокими Дархан 
Сатибалдининг “Алғыс хати” билан тақдирланди. “Жанубий Қо-
зоғистон” вилоят газетаси таҳририятининг ташаккурномасини 
директор Алия Алдиярова фахрий ҳордиққа ҳозирлик кўраётган 
тажрибали устозга тақдим этди. Мукофотлар муборак бўлсин! 
Мактаб  жамоасига  омад ёр бўлсин! 

Ш. МАДАЛИЕВ.
Тасвирда: мактаб директори  А. Алдиярова муаллим Маъ-

мур Нурулла ўғлига “Алғыс хат” тақдим этмоқда.
Муаллиф суратга олган. 

Заковатли миллат

4
№132-133 (3478-3479), шанба, 
9 ноябрь 2024 йил.
Janubiy.kz

Соғликни сақлаш

– Отам Рашид Исаметов давлат хизма-
тида, кейинчалик “Спутник” савдо дўкони-
да директор сифатида фаолият юритган, 
онам Мавлуда опа ҳам олий маълумотли 
савдо ходимаси эди. Улар ҳозир нафақада. 
Ота-боболарим Абдуҳалил, Абдураззоқ 
Аҳмедовлар таниқли зиёлилар, Москва-
даги М. Ломоносов номли МДУни тамом-
лаган, илмий ишлари ва китоблари нашр 
этилган олимлар эди. Илм-фанни қадрлаш 
айнан авлодларимдан ўтган бўлса, ажаб-
мас. Ота-онамнинг тўнғичиман, синглим 
Динора тиббиёт ходимаси, укам Дониёр 
олий маълумотли иқтисодчи. Турмуш 
ўртоғим Кумуш филология ихтисослиги 
бўйича иккита олий маълумот соҳибаси, у 
“Жанубий Қозоғистон” вилоят газетасида 
фаолият юритган, айни дамда фарзандлар 
тарбияси билан банд. Икки ўғлим Комрон 
ва Имрон мактаб ўқувчилари, қизим Сўғ-
диёна боғчага қатнайди. 

– Шифокор бўлиш болаликдаги ор-
зуингизми?

– 5 ёшимда жаҳонда машҳур жарроҳ Фё-
дор Углов ҳақида бир теледастурни кўриб, 
жарроҳликка қизиқиб қолдим.  Уйимиздаги 
томорқада калтакесак, ари, чувалчанг, хон-
қизи, хуллас, қурт-қумурсқа борки, ҳамма-
сини тутиб, ўзимча “операция” қилардим, 
“пинцет” ёрдамида ичларини ёриб кўрар-
дим, аъзоларини ўрганардим... 

Ҳа, кичкинтой Давронда айнан ана шу 
хислатлар, яъни жарроҳликка қизиқиш эрта 
болалигидан бошланди. У А. Чехов номи-
даги 21-сонли ўрта мактабни аъло баҳога 
тамомлаб, 2005 йилда Жанубий Қозоғис-
тон Давлат тиббиёт академияси талабаси 
бўлди. 

Озодахон МУСАЕВА, муаллима:
– Даврон Исаметов, менинг истеъ-

додли ўқувчиларимдан. Синфдош дўстим 
Рашиднинг ўғли. 21-сонли мактабнинг 
фахри. Ҳали мактабда эканлигида, яъни, 
10-синфда устоз Бегмат Турдиқулов би-
лан келган курс тингловчилари олдида 
(Ўзбек тили ва адабиётидан семинар) 
“Ўзбек исмларининг этимологияси ва 
келиб чиқиш тарихи” мавзуида тайёрла-
ган илмий иши билан меҳмонларни лол 
қолдирган эди. Бу ишнинг қисқача баёни 
газетада чоп этилди.  Ўзбек тилидан 
тайёрланган биринчи илмий ишни бизни 
мактаб бошлаб берган, деб фахр билан 
айта оламан. 

Дарвоқе, Даврон Исаметов шифокорлик 
соҳасининг сир-синоатини ҳам ўқишда, ҳам 
амалиётда ўрганишга астойдил киришди. 
2011 йилда ЖҚДТА ёпилгач, ўқишни Х. А. 
Яссавий номидаги ХҚТУда давом эттирди. 

– Болалигимдан китоб мутолаасига ни-
ҳоятда қизиқардим. Отам тушликка берган 
пулларни йиғиб, китоблар харид қилардим. 
Севимли ёзувчим фаранг адиби Оноре де 
Бальзак эди. Шундай китобларни сотиб 
олавериб, уйимда катта кутубхона ташкил 
этдим, деярли ярмидан кўпини ўқиб чиқ-
дим. Отам мутолаага ҳавасимни кўриб, 
ўша пайтдаги оғир шароитларимизга қара-
май, китоб учун доим пул топиб берарди. 
Бунинг учун отажонимдан жуда-жуда ро-
зиман. Кейин туман кутубхонасидан чиқа 
олмай қолдим, негаки талабаликка тайёр-
гарлик кўришим керак эди, биология, кимё 
ва энциклопедияга оид китобларни тинмай 
ўқирдим. Ниҳоят, талаба ҳам бўлдим, Тиб-
биёт академиясида Талабалар илмий ҳам-
жамиятини бошқардим. Хуллас, китобни 
ҳеч ташламадим. Ҳам завқ, ҳам маънавий 
озуқа олардим. Бугун фарзандларимга уш-
бу қадриятни сингдириб келмоқдаман. Та-
лабалик давримда бошқа режалар ҳам бўй 
кўрсатди. Энди ўқиб-ўрганганларимни ама-
лиётда амалга оширишни орзу қила бош-
ладим. Қанийди, ўзимнинг “экспериментал 
лабораториям” бўлса эди...  Имтиёзли сти-
пендия олардим, ускуна ҳам сотиб олдим. 
Талаба дўстларим ҳам ёрдам беришди. 
Лекин юқоридагилар бу ташаббусни қўл-
лаб-қувватлашмади. Моддий таъминот 
ҳам ажратилмади. Шунга қарамай бу билан 

амалиёт жараёни тўх-
таб қолгани йўқ. Мен 
саратон касалликлари 
марказига бориб, у ер-
да билим ва тажриба 
орттира бошладим. 

– Моддий шарои-
тингиз туфайли бир 
неча бор ўқ ишни 
ташлаб кетмоқчи ҳам  
бўлган экансиз...

– Бугунги муваффақиятларим менга 
осонликча келмади. Олий тоифали шифо-
кор, соғликни сақлаш соҳасидаги 1-тои-
фали шифокор, шифокор-онколог-химио-
терапевт, ангиожарроҳ, соғликни сақлаш 
магистри бўлиш учун амалиётдан узилма-
ган ҳолда тинимсиз ўқиш керак. Қозоғис-
тондаги ихтисослашган курслардан (20та) 
ташқари, Мўғулистонда “Миллий саратон 
маркази”да малака оширдим, айни пайтда 
Россиянинг “Бошқирд Давлат Тиббиёт Уни-
верситети”да,  “Саратон касалликлари, нур 
терапияси” ихтисослиги бўйича аспиранту-
рада таҳсил олмоқдаман. “Умумий жарроҳ-
лик”, “Онкология”, “Онкология, маммология, 
кимётерапия”, “Ангиожарроҳлик, интервен-
цион жарроҳлик”, “Жамоат саломатлиги” 
ихтисосликлари соҳавий йўналишларим.

Даврон Рашид ўғли 2012 йилда Вилоят 
онкология диспансерига (ҳозир шаҳар он-
комаркази) ишга қабул қилинди ва кундузги 
стационар бўлими мудири (2023 й.), кимё-
терапия ва эндовакуляр онкология бўлими 
мудири лавозимларида фаолият юритиб 
келмоқда. 

– Агар бемор саратонга чалингани ҳа-
қида билса, биринчи бўлиб нима қилиши 
керак?

– Ўзини қўлга олиши керак. Саратон – 
ҳукм эмас. Ҳозир тиббиёт ривожланган. 
Фақат, дардни зўриқтирмай, зудлик билан 
мутахассисга мурожаат этиши шарт. Шун-
да бемор учун даволашнинг тўғри алго-
ритми ишлаб чиқилади. Худога шукрки, 
Қозоғистонда саратон касаллиги бепул 
даволанади, беморларни даволаш дав-
лат қарамоғида. Масалан, хорижда, яъни 
тиббиёти ривожланган Туркия, Ҳиндистон, 
Корея давлатларида барча муолажалар 
бемор ҳисобидан. Ваҳоланки, саратон таш-
ҳиси ҳамма жойда бир хил даволанади. 
Фарқи – хорижда пуллик, Қозоғистонда эса 
давлат ҳисобидан амалга оширилади. 

– Нега унда онкобеморлар Ҳиндистон, 
Туркия ва Кореяга қатнашяпти, охирги 
пулларини сарфлаб, узоқ йўл юриб, 
дардига шифо излашяпти? Бизда мута-
хассис етишмайдими ёки ускуна, дори-
дармон йўқми, ёки шифокорларимизга 
ишонч йўқми?

 – Кўпчиликнинг фикри бу. Соҳа мутахас-
сиси сифатида таъкидлаб айтаманки, ҳам-
ма жойда онкологияни даволаш усуллари 

бир хил.  Фақат кўп нарса бемор қарорига 
боғлиқ. Агар у ўзимизда даволанмайман, 
хорижга кетаман, деса, қарши бўлолмай-
миз. Қозоғистонда саратон белгиларини 
аниқлаш учун йилда скрининглар ўтказиб 
турилади. Эрта аломатлар шунда били-
нади. Лекин аҳолида ҳали ҳам бу дардга 
эътиборсизлик мавжуд. Кўпинча касаллик-
нинг охирги босқичида келишади. Бундай 
ҳолатларда дардни даволаш қийин, баъзан 
иложи ҳам бўлмайди. Шунда чет элга ке-
тишни сўнгги йўл деб билишади. Танада ёт 
нарса пайдо бўлса, дастлаб оғриқ ва ноқу-
лайликлар туғдиради. Кейин бемор тезда 
озиб кетади. Афсуски, бу пайтда ўсма аг-
рессив ҳолатга кирган, организмдан озуқа 

моддалари ва фойдали унсурлар-
ни тортиб олаётган пайт бўлади. 

– Яна қандай белгилари бор?
– Саратон шиши кўнгилни ай-

натади, чунки қон бузилади, за-
ҳарланади, одам тез чарчайди, 
ҳолсизлик, камқонлик юзага ке-
лади. Тери, соч ҳолати ўзгаради, 
шишлар пайдо бўлади. Хуллас, 
саратон турига қараб, унинг ало-
матлари ҳам, кўринишлари ҳам 
ҳар хил бўлади. Агар дунёда 8 
миллиард одамнинг ҳаммаси 
саратонга чалинса, ҳар бирида, 
яъни 8 миллиардча кўриниш 
мавжуд бўлади. Бир хиллик, бир  

аломатлар йўқ. 
– Ҳузурингизга илк бор келган бемор-

ни қандай қабул қиласиз, дастлабки жа-
раён қандай кечади?

– Эшикдан кирган одамнинг дастлаб 
юз-кўзига, юриш-туришига  қарайсиз, ҳол-
аҳволининг ўзиёқ айтиб туради, унинг ички 
дунёсини. Шифокор, биринчи навбатда, 
инсон руҳиятига таъсир кўрсатадиган му-
тахассис. 

Биз, яъни бўлимимдаги ходимларим бе-
морнинг сўнгги куни қолгунча, унга “шунча 
умринг қолди”, деб айтишга ҳаққимиз йўқ. 
Чунки саратонни даволаш имкониятлари 
мавжуд. Бунга беморни ишонтира олиши-
миз керак. Агар у ўзида дард билан кура-
шишга куч топмаса, қолган ташқи муолажа-
лардан фойда йўқ. Кимдир бу дард билан 
умр бўйи яшайди, кимдир 3-4 ойдаёқ ҳаёт 
билан видолашади. Шундай экан, беморга 
умид бахш эта олишда гап катта. Бемор 
ўзини руҳан тетик ва енгил ҳис этсагина, 
тузалиб кетишига ишонч бор. 

– Замонавий тиббиётимиз саратон би-
лан қандай курашмоқда, услублари ва 
янги даволаш турлари ҳақида гапириб 
берсангиз.

– Саратонни даволаш учун жарроҳлик, 
нур терапияси, иммунотерапия, кимёте-
рапия, гормонал ёки таргет терапияси 
мавжуд. Замонавий  олий технологияли ус-
лубларнинг барчаси бизда қўлланиляпти. 
Масалан, бўлимимизда мен ўтказадиган 
жарроҳилар асосан ўсмани куйдириш йўли. 
Махсус ускуна ёрдамида шиш куйдирила-
ди ва дарҳол совутилади. Радиация нурла-
ри эса саратон ҳужайраларига юборилган-
да, бунга наркоз керак эмас. Бемор кучли 
оғриқ ҳис қилмайди. Яна таъкидлайман, 
даволаш усуллари хавфли ўсимта “харак-
тери”га боғлиқ. Агар у агрессив ва сезгир 
ҳолатда бўлса, аҳвол чатоқ. Илғор техно-
логия асбоб-ускуналари ва соҳанинг катта 
тажрибага эга мутахассислари ҳам ожиз, 
самара ниҳоятда кам. Негаки, ўсимтанинг 
ҳужайра ва тўқималарга тарқалиш дара-
жаси юқори, метастаз тананинг ҳар жойига 
тарқалиб кетади. Лекин нима бўлса ҳам, 
умид узилмаслиги керак. Дард борки, даво-
си бор. Инсонда Аллоҳга, тақдирга иймон-
эътиқод ҳам улкан ўрин эгаллайди. Бугун 
олимлар ва тадқиқотчилар бош қотириб, 
илғор технологиялар яратилмоқда. Бундай 
бемор, қайси босқичда бўлмасин, албатта, 
тузалиб кетишига қатъий ишониши керак.

– Илмий ишларингизга тўхталсак...
– “Қозоғистон онкология ва радиология” 

журналида, “Евразийский журнал ангио-
хирургии и интервенционной радиологии”, 
“Диагностическая и интервенционная 
радиология”, “Креативная хирургия и онко-
логия” каби соҳавий журналларда кўплаб 
илмий мақолаларим чоп этилган, Қозоғис-
тон онкологлари ва радиологлари анжу-
манларида маърузаларим билан қатнашиб 
тураман. Яна илмий ишларим, тавсия, 
маслаҳатларим хориж матбуотида (50дан 
зиёд) ҳам чоп этилган. 

Даврон Исаметов Россия клиник он-
кологлар жамияти (RUSSCO) ва Европа 
тиббий Онкология жамияти(ESMO)га аъзо. 
Яқинда янги китоби чоп этилди.

“Диагностика и лечение злокачест-
венных лимфом” номли қўлланма бу йил 
Москвадаги “ГЕОТАР-Медиа” нашриётида 
чоп этилди. Муаллиф тиббий китоб устида 
2 йил тер тўкди. 

Н. МАВЛОНОВА. 

Яқинда мамлакатимиз тараққиётига муносиб ҳисса қўшган бир 
гуруҳ фидойилар тақдирланди. Улар қаторида Шимкент шаҳридаги 
Онкология марказининг шифокор-онкологи, ангиожарроҳ, кимётера-
пия ва эндоваскуляр онкология бўлими мудири Даврон ИСАМЕТОВ 
ҳам бор.  (У бунга қадар “AMANAT” партияси Фахрий ёрлиғи, “Еңбек 
данқы” ордени, “Денсаулық сақтау ісінің үздігі” ордени, “Денсаулық 
сақтау ісіне қосқан үлесі үшін” ордени каби давлат мукофотлари би-
лан тақдирланган. Бу сафар унга “Соғликни сақлаш соҳасининг аъло-
чиси” номли халқаро танлов ғолиблиги насиб этди).

Ишонч ва умид 
ҳеч сўнмасин 

дилларда...

рессив ҳ

Унда 10та вилоятдан жами 302 нафар боксчи иштирок этди. 
Сайрам туманидаги “Оқсув яккама-якка спорт клуби” тарбия-
ланувчиси Талғат Абилай 70 кг. вазн тоифасида иштирок этиб, 
зафар қучди. Эндиликда у Қозоғистон чемпионатида иштирок 
этади. Бу спортчининг касбий фаолиятидаги муҳим босқичдир.

Талғат Абилайни мусобақаларга устози Еркин Ўразалиев 
тайёрлади. 

ДИНИЙ БАРҚАРОРЛИК � 
МУҲИМ ВАЗИФА

Республика ахборот-тарғибот гуруҳининг аъзоси Улиқбек 
Алиакбарули ва туман ички сиёсати бўлими бош мутахас-
сиси Мўлдияр Бахтиярули иштирокида Қорабулоқ қишло-
ғидаги Улуғбек, Фурқат, Ҳамза номли, шунингдек, “Сайрам” 
мактабларида таҳсил олаётган ёшлар орасида диний экст-
ремизм ва терроризмнинг олдини олиш борасида тушунти-
риш ишлари юритилди.

Мақсад – ёшлар орасида мутаассиб оқимларга қарши тафак-
курини шакллантириш ҳамда ахборот-тарғибот ишлари орқали 
келажак авлодни турли оқим ва секталар етовида кетишидан 
сақлаш эди.  

Учрашувда кун тартибидаги масалага оид саволларга ат-
рофлича  жавоблар берилди. 

З. МЎМИНЖОНОВ.

Бир туман хабарлари

ЯМТда 132 балли 
кўрсаткичга эришган 

мактабда

ТАЛҒАТ АБИЛАЙ � ҒОЛИБ!
Жорий йилнинг 26-31 октябрь кунлари Арис шаҳрида 

2009-2010 йилларда туғилган ўсмирлар орасида боксдан 
Қозоғистоннинг Жануби-Ғарбий минтақавий чемпионати 
ўтди.

 ЎЗБЕК ТЎЙЛАРИ 
ҲАҚИДА 

 
Матмуса тўй қилмоқ бўлиб,
Хотин билан маслаҳат қилди.
Ёлғиз қиз арзандаси сабаб
Харажатидан кўп сиқилди.
Хотин узоқдан гап бошлади
“Пешонадаги ёлғизимиздан
Дадаси ҳеч нарсани аяманг.
Мана, тузилган рўйхатимиздан.
Чиқими кўпроқ бўлар
Пул-ку ахир, қўлнинг кири.
Кам қилмайлик ҳеч кимдан
Ана шунда тўйнинг сири”.
Матмуса унча хушламай,
Уйини қўйиб гаровга
Қарз олди бешта миллион
Қутиларман деб дарровга.
Шу тариқа тўй бошланди.
Карнай-сурнай тарақа-турқ.
Пул аямай сарфланди
Гоҳ саналмай жарақа-журқ .
Тўйдан олдин қуда кутди
Ҳурматини қўйиб жойига.
Бош-бошига сарпо қилиб
Тангалар сочилди пойига.
Қудага тенг кўрмадинг деб
Сарпосидан норози.
Арзимас тўёна қилиб
Қулоқ ёрар овози.
Тоға билан амак икков
Чиқиб кетди тўйхонадан.
Фарқи қолмаган бугун
Бу хонадон майхонадан.
Шундан сўнгра бўлди қизиқ
Бошланди шивир-шивир.
Қариндошлар ҳеч уялмай
Бошлади бақир-чақир.
Ўртага қудалар тушиб
Жанжал бости қилинди.
Бунгача мезбонларнинг
Юрак-бағри тилинди.
Ҳафта ўтиб орадан
Қиз- йигитга бўлди ЗАГС
Фақат енгил машинага
Сарфланди икки бакс!
То кечгача қий-чув қилиб
Кўчама-кўча кездилар.
Загсдан олдин қизиқ воқеа
Ўртада бўлиб ўтди.
Қиз қурғурнинг “диди баланд”
Эканлиги сезилди.
Эканки никоҳ оқшомига
“Лимузин” бўлмаса бўлмасмиш.
Шу машинада бормаса гар
Оилада бахт бўлмасмиш.
Бу зорманда машина
Фалон пулга юрармиш.
Оғирсиниб бу ишдан
Қудалар учрашганмиш.
Шунда қизнинг отаси
Шундай сўзни бошлабди.
Пешонамда ёлғиз қизим деб
Итдай қопа бошлабди.
Айтганимдай бўлмаса
Қизимни чиқармайман.
Қизим кўзида ёш кўрсам
Мен асло чидолмайман.
Иложсиз қолган йигит
Отасини кўндирибди.
Оқибатини ўйламай
Гўё ишни дўндирибди.
Айёр бўлган янгалар
Пул кўплигини сездилар
Бош-бошига совға олиб
Куёв келинни “севдилар”.
Эртаси никоҳ ошига
Катта ҳўкиз сўйилиб
Элга ош таратилди.
Гўё концерт қўйилиб,
Кечқурун бўлди зиёфат
Бутун элни қаратиб.
Столдаги ноз-неъматдан
Қулайликлар яратиб.
Қўш карнайчию, сурнайчи
Чин ихлос билан куйлади.
Хонандаларга навбат тегмай
Бу қандай ҳол деб сўйлади.
Қистир-қистир бошланиб
Меҳмонлар шошиб қолди .
Пули камлар четланиб
Бир чеккага ўтиб олди.
Ота-оналарга долларни

Сув оққандек оққизди.
Қизиб кетган қайнота
Машина калитин тутқазди.
Қудасин бу ишидан
Номусланиб йигит тараф.
Бир пачка кўкидан
Сочмоқликни билди шараф.
Зиёфатда ичкилик
Роса авжига чиқди.
Атрофдаги майхўрлар
Бўкканича ичди.
Шу тариқа тўй ўтди.
Атрофга довруқ таратиб.
Бойларни ховлиқтирса
Камбағални ерга қаратиб.
Нонлар қолди синганча
Овқат қолди қозонда.
Исрофгарчилик бўлгани
Кўп сезилди азонда.
Хўп “қизиғи” сўнгра бўлди.
Тўйига қарз берган одам
Қарзини сўраб келди.
Важларга кўнмади ҳеч ҳам.
Ғалвир сувдан кўтарилиб
Харажатлар ҳисобланди.
Роппа-роса икки ҳисса
Қарзи янада кўпайди.
Бошин хам қилиб қарздорлар
Эсу ҳушидан айрилди.
Қарзларин тўлолмай
Ҳатто уйидан айрилди.
Алқисса эртагимиз
Шундай аянчли тугади.
Ўз ҳаддин билмаганни
Қаддин ёйдай букади.
Эй халқим кўзингни оч
Дабдабалар ҳеч керакмас
Кўрпага қараб оёқ узат.
Ортиқча чиқим керакмас.
Дабдабаю бойлик билан
Бахтни сотиб ололмайсан.
 “Лимузин”да юрсанг ҳам
Тахтни сотиб ололмайсан.

  

СЎНГГИ ЯПРОҚ
Дарахтдаги сўнгги япроқ
Чирт этди-ю, узилди.
Уни кўриб юрак-бағрим
Кўп ачиниб эзилди.
Афсус унинг куни битиб,
Умри якун топибди.
Бевафо ҳаёт унга
Хазон руҳин ёпибди.
Инсон умри ўхшар экан
Шу узилган япроққа.
Яшаб-яшаб ахир бир кун
Тушаркан-да, тузоққа.
Бошга тушганни кўз кўрар
Хайрли қил ўша кунни.
Парвардигор Қодирсан
Оҳиста еч тугунни.

 ҚИЗАЛОҒИМ
Қизалоғим, кўзларинг жиққа тўла ёш
Сени хафа қилдими, қайсидир бебош.
Ранжима бошинг узра чиққанда қуёш
Уни қўлларинг билан тўсиб қўясан.
Хафа бўлиб анча ўксиб қолдингми?
Муштипар қалбингга алам солдингми?
Мураккаб ҳаётдан сабоқ олдингми?
Кўравериб, чунон доно бўласан.
Бу дунёнинг шундоқ ташвишлари кўп
Ҳаммаёқда олатасир, олатўп.
Меҳр билан онангнинг юзларидан ўп
Сўнгра уни тополмасдан қоласан.
Эсинг таниб катта бўлиб қолганингда,
Ошиқларинг гулдан йўлак солганида
Гурс-гурс урган юрак тафтин олганида
Кимларгадир керак бўлиб қоласан.
Ҳаёт ўзи тўхтамасдан ўтади
Шодлик, қайғу навбат билан етади.
Ҳаммасини иймон, инсоф енгади
Амал қилсанг мақсадингга етасан.
Ҳар борлиқнинг охири бор, сўнгги бор
Одамзоднинг фарқланувчи онги бор.
Лек инсонга бу ҳаётнинг ўзи тор
Бу қоидани ўзинг билан олиб кетасан.
Соч оқлиги сени анча безабди
Ҳар ким буни ўз вақтида сезсайди.
Яратувчим бизни доим тергайди
Тўғри бўлсанг, кўзда ёшсиз ўтасан.

 КУЗ
Жунжикиб борлиқ олам
Беҳаловат азобин тортди.
Тунгги туман таъсиридан
Кўз ёшининг намини артди.
Паға-паға булутлар шошиб,
Алам ёшини тўкдилар.
Шамоллар-чи, қаҳрига олиб,
Совуқ кунларни сўкдилар.
Оби ҳаёт улашган чашма
Анча тиниқиб қолди.
Хавотирда жониворлар
Ини томон йўл олди.
Дарахт шохларин эгиб
Ерга баргини ташлади.
Балолардан сақла деб,
Илдизин маҳкам ушлади.
Изғиринлар юзни ялаб,
Ажинларни оширди.
Ҳозирланган иссиқ уйга
Одамларни шоширди.

 ЎТКИНЧИ ДУНЁ �
БУ ДУНЁ  

Ўткинчи дунё экан-да, бу дунё
Бугун кўрганимиз эртага йўқдир
Олатўп замонда барчаси рўё
Бу инсон қалбига қадалган ўқдир.
Соғиниб яшаймиз бир-биримизни
Аллоҳ зиёда қилсин умрингизни.
Кимлар келиб кетмади бу синов майдонига
Ҳаммаси йўқлик қаърига сингиб кетди.
Қулоқ солмадилар ҳеч кимнинг оҳу-зорига
Нолишлар ҳатто фалак тўрига етди.
Соғиниб яшаймиз бир-биримизни
Аллоҳ зиёда қилсин умрингизни.
Баъзида ноҳақ ранжиб, кўнглимиз қолиб,
Ўзимиз қўярга жойлар топмаймиз.
Арзимас гапларни юзларга солиб,
Савоб ишлар билан уни ёпмаймиз.
Соғиниб яшаймиз бир-биримизни
Аллоҳ зиёда қилсин умрингизни.
Инсон зоти азалдан буюклиги рост
Буюкликка содиқ бўлиб қолайлик.
Ер юзида азизу суюклиги рост
Боболар умридан ибрат олайлик.
Соғиниб яшаймиз бир-биримизни
Аллоҳ зиёда қилсин умримизни.
Бу ёлғон макрига ҳеч ким тўйганмас
Сўнгги нафас келар ҳар кимга бир кун.
Бизни ҳам дунёга боғлаб қўйганмас
Ўша нафас бизга етгунча бутун
Соғиниб яшаймиз бир-биримизни
Аллоҳ зиёда қилсин умрингизни.

 ЧАНГ БОСИБ ЁТГАН 
КИТОБ

Ўқилмай чанг босиб ётса китоб
Инсон боласи учун бу катта гуноҳ
Билим, маърифат жамланган офтоб
Қадрсизланиб кимдан топади паноҳ.
Китоб инсон-чун баҳоси йўқ кашфиёт
Ҳар ишда бизга бўлар мададкор
Бўлар-бўлмас нарсага ишлатиб фақат
Уволига қолиб қилмайлик хор-зор.
Агар у билан дўстлашиб олсанг
Дунёнгга янги дунё қўшилар.
Синчиклаб ўқиб мағзини чақсанг
Турли ҳисларинг қалбда жўш урар.
Китоблар борлиқнинг очилмаган сирлари
Ўргатганига сендан ҳақ талаб қилмас.
Табиатнинг кенг бепоён қирлари
Нодонларни қатордаги одам деб билмас.
Юз ўгирсанг китобдан кўнглинг айниб
Замонангдан кўп орқада қолибсан
Туну кун компьютерни дўст тутиб
Илмсизлик ботқоғига ботибсан.
Ўқи, ўқи деб айтилган сўзлар
Биз ожиз инсонларга буйрилган.
Миллион-миллион қора кўзлар
Маърифатли бўлсин деб яратилган.

 Қодир АҲМЕДОВ,
Туркистон вилоятининг ибратли фуқароси.

ҚОДИР ШОИР ҲИММАТИ
ЁКИ 200 НУСХАЛИК МУНОСИБ ҲИССА 

Аллоҳни таниган, унинг 
ўгитларига виждонаи тоат 
қилган эр оиласига ҳам жа-
вобгардир. Ҳар бир оила 
– мустақил давлатга ўхшай-
ди. Унинг осойишталиги ва 
мустаҳкамлиги ҳар бир оила 
аъзоси ўз мажбуриятларини 
қай даражада бажаришига 
боғлиқ. Икки яхши бирлаш-
са, улар бутун умр дўст бў-
либ қолади. Икки ёмон бир-
лашса, ҳаётининг поёнигача 
бир-биридан қасос олади.

Исломда аёлнинг эрига нисбатан масъулияти бўлга-
нидек, эрнинг ҳам хотинига нисбатан кўп масъулияти 
бор. Яъни:

* Оилани моддий жиҳатдан таъминлаш;
* Жуфти ҳалоли билан яхши муомалада бўлиш;
* Уй ишларига ёрдамлашиш;
* Қайин юртига ҳурмат.
Шариатда эр жуфти ҳалоли билан фарзандларини 

моддий жиҳатдан таъминлаши лозим. Хотини билан 
ажрашиб кетса ҳам фарзандлари вояга етгунга қа-
дар моддий жиҳатдан таъминлаши шарт. Аллоҳ Тао-
ло Қуръони каримнинг 6-7-оятлари(Талоқ сураси)да 
марҳамат қилади: “Уларга имкон қадар ўзингиз яшаб 
турган уйдан жой беринг. Агар ҳомиладор бўлсалар, то 
ҳомилаларини қўйгунларигача нафақа беринглар. Агар 
сизга (фарзандни) эмизиб берсалар, ҳақларини беринг. 
Ўзаро яхшилик билан маслаҳат қилинглар. Ризқи кенг 
кенглигидан нафақа қилсин. Аллоҳ ҳеч бир жойга ўзи 
берганидан ортиқ юкламас. Аллоҳ қийинчиликдан сўнг 
тезда осонликни берур”. 

Пайғамбаримиз (с.а.в.) аёллар тўғрисида: “Аллоҳдан 
қўрқинглар. Уларнинг озуқаси, кийим-кечагини тугаллаб 
беринглар”, деган. Бир куни саҳобанинг аёли Пайғамба-
римиз (с.а.в.) ҳузурига келиб: “Эй Аллоҳнинг элчиси, 
(с.а.в.) менинг эрим жуда хасис. Мен унинг мол-дунёси-
дан ўзидан сўрамай олсам, гуноҳ эмасми? деб сўрарди. 
Аллоҳнинг элчиси (с.а.в.): Унинг мол дунёсидан ўзингга, 
яъни бола-чақангга етадиган миқдорда олишинг мум-
кин”, дея рухсат берди. Шундан кўриниб турибдики, эр 
нафақа бериши вожибдир. 

Озиқ-овқат, кийим-кечак билан таъминлаш, бошпана 
ажратиш эрининг даромадига мувофиқ амалга оши-
рилади. Бир саҳоба Аллоҳнинг элчисига: “Бизларнинг 
ҳар биримизда аёлларимизнинг қандай ҳақлари бор?”, 
деб сўради. Ул (с.а.в.): Ўзинг овқатлансанг, уни ҳам 
овқатлантир. Кийинсанг, уни ҳам кийинтир. Сен унинг 
юзига урма, ҳақоратлама, зеро, воз кечиб кетишингга 
бўлмайди, деб жавоб қилди. Эр ишга яроқли бўлса, 
меҳнат қилиб, оиласини боқишга мажбурдир. Боланинг 
отаси ногирон бўлса, уни боқиш ота ўрнини босадиган 
қариндошларнинг бирига юкланади. Динимизда эрнинг 
оиласи учун сарф қилган маблағининг ҳаммаси садақа 
ҳисобланади. Пайғамбаримиз (с.а.в.): “Аллоҳ йўлида, 
қулни озод қилиш учун, камбағалга садақа ҳисобида 
ҳамда оилангга динор (пул бирлиги) сарфласанг, шу-
ларнинг ичида энг савоби – оиланг учун сарфлаган 
пулингдир”, деган.

Жуфти ҳалоли билан яхши муомалада бўлган ҳар 
бир оиланинг барака ва бирлигида теран маъно бор. 
Оила ҳеч қачон камчиликсиз бўлмайди. Рўзғорда аёл 
эрининг, эр аёлининг камчилигига кечирим билан қа-
раши муҳимдир. Аллоҳ Таоло Нисо сураси, 19-оятида 
шундай марҳамат қилади: “Эй иймон келтирганлар! 
Сизларга аёлларни зулм-ла мерос қилиб олиш ҳалол 
эмас. Очиқ фаҳш иш (бузуқлик) қилмасалар, берган 
нарсаларингизнинг баъзисини олиш учун уларни зўрлик 
билан ушлаб турманг ва улар ила яшанг. Агар уларни 
ёқтирмасангиз, шоядки, Аллоҳ сиз ёқтирмаган нарса-
ларда кўпгина яхшиликлар пайдо қилади. 

Ушбу оят Исломдан олдинги даврда яшаган аёлга 
зулм ва жабр шаклида жорий қилинган баъзи одатлар-
ни йўққа чиқармоқда. Жумладан, жоҳилий арабларнинг 
одати бўйича, эркак вафот этса, унинг хотини ҳам қа-
риндошларга мерос бўлиб қоларди (Ислом.уз).

 Эркак оиласига ғамхўр бўлиб, жуфти ҳалоли билан 
яхши муомалада бўлмоғи шарт. Пайғамбаримиз (с.а.в.): 
“Аёлларинг билан яхши муносабатда бўлинглар, зеро, 
улар Одам Атонинг қийшиқ қовурғасидан яралган. Агар 
қовурғани тўғирлашга уринсангиз синдириб олишингиз 
мумкин. Эр оиласи билан яхши муомалада бўлиши ке-
рак. Оиласини боқиш учун ишлаш керак. Вақтида сайр, 
томоша қилдириш каби ишларни унутманг”, деган. Бу 
Пайғамбаримизнинг (с.а.в.) суннат амаллари бўлиб ҳи-
собланади.

Бир ота дунёдан ўтадиган вақтида ўғлини чақириб, 
васият қилибди: “Мен дунёдан ўтгандан кейин ҳар 
жумада қиз ол. Ҳар шаҳарга иморат сол. Овқат есанг 
– асал е”, дебди. Отаси дунёдан ўтгандан кейин ўғил 
унинг васиятини қандай бажариши ҳақида кўп ўйланиб-
ди. Қанча ўйламасин, васиятнинг мағзини чақолмабди. 
Далага чиқиб, харсанг тош ёнида ўйга чўмиб ўтирса, 
бир қария келибди, йигит унга салом берибди. Қария 
нега бунча ўйга чўмгани сабабини сўрабди. Йигит ота-
сининг васияти ҳақида айтиб, унинг маъносига тушун-
маганини билдирибди.

Қария донишманд экан, йигитнинг мушкулини осон 
қилибди: “Отангнинг жума сайин қиз ол, дегани аёлинг 
билан яхши муомалада бўл, қадрингни йўқотма, шунда 
умрбод тотли ҳаёт кечирасан, деганидир. Ҳар шаҳарга 
уй сол, дегани – мусофирлик сафарига чиққанингда, 
уйида тунашга рухсат берадиган садоқатли дўстларинг 
кўп бўлсин, дегани. Овқат есанг – асал е, дегани – ҳа-
лол меҳнат қилсанг, ишлаб топганинг асалдек тотли бў-
лади, деганидир”.

Шу ҳикоядан ибрат олиб, оиламиз билан тинч-тотув 
ҳаёт кечирайлик, дўст орттирайлик, меҳнат қилиб топ-
ганимиз асалдек ширин бўлсин. 

Қайин юртини ҳурмат қилиш, эркакнинг оиласини 
саранжом-саришта сақлаб, фарзандларини дунёга кел-
тирган жуфти ҳалолига ҳурмати унинг қариндош-уруғ-
ларига эҳтиромидир. Хусусан, Пайғамбаримиз (с.а.в.) 
жуфти ҳалолининг қариндош-уруғларига бўлган ҳур-
мати ўзгача бўлган. Ҳадиси шаърифда Хадича онамиз 
қариндош-уруғлари билан уйга келганда ҳурмат қилиб, 
иззат кўрсатган.

Аллоҳ Таоло оиламизга барака, фарзандларимизга 
саодат ва омонлик берсин. Элимиз тинч, юртимиз фа-
ровон бўлиб, ҳар бир оила бахтли ҳаёт кечирсин.

Жумадулла АБЕНОВ,
Саврон туманининг фахрий фуқароси.

Ҳидоят сари

ОИЛАДА ЭРНИНГ 

ВАЗИФАЛАРИ 

Саврон туманининг Қорачиқ қишлоғида истиқомат қилувчи зиёли муштарийимиз, ўрта мактабда ўзбек 
тили ва адабиёти ўқитувчиси, директор ўринбосари, директор бўлиб самарали меҳнат қилган. Фаол ижод 
қилади. Олтита назм ва наср китоби нашрдан чиққан. 

Шоир Қодир Аҳмедов 2025 йилнинг биринчи ярмига жами 200 нусха «Жанубий Қозоғистон» обунасини 
ташкил қилишни зиммасига олиб, самимий, холис эътиқод билан қандай қудратга қодир эканлигини исбот-
лади. 

– Она тилимиздаги «Жанубий Қозоғистон» газетасини Қорачиқ ва қўшни бир неча қишлоқларга ўзим 
тарғибот қилиб, тарқатаман. Қадрдон нашр обунасига бу менинг ҳиссам бўлади, – деди Қодир шоир суҳбат 
чоғида камтаринлик билан. 

Камтарга камол. Қодир шоирга таҳририят номидан миннатдорчилик билдириб, унинг туркум шеърлари-
ни муштарийлар эътиборига ҳавола қиламиз. 

Дугонам Ша³зодага!
Доим нур ёғилиб турар юзингдан
Қалбим ҳузурланар ҳар бир сўзингдан
Меҳрни туяман қараб кўзингдан
Ёлғиз дугонамсан ўзинг Шаҳзодам!

Сенга сирларимни айтаман ошкор
Яхшиям сендайин дилкаш қизлар бор.

Келмасанг сўзларинг қилади хумор
Сен борсан яшайман, қувнаб Шаҳзодам!

Аллоҳга айтаман шукримни доим
Сендайин дўст борми гўзал, мулойим
Яратган бахтингни берсин илойим
Яқиним, сирдошим ўзинг Шаҳзодам!

Севинч МАМАТКАРИМОВА.

Саъдулла СИЁЕВ

Ахмад Яссавий
(Давоми. Боши ўтган сонларда).

,
Буюк Даштнинг улуғ алломалари

 У от туёғига мослаб бир-бир қадам 
босади. Карвон хароб кентларни, вай-
рона боғларни, кимсасиз далаларни 
ортда қолдириб, хонаи муборакка то-
бора яқинлашиб борарди.

Шайхнинг бир ҳикмати бор. Ортда 
қолар тоғингни эмас, борар боғингни 
ўйла, дер эдилар. Ҳали Бухорои ша-
рифга олис, камида олти кунлик йўл. 
Дарғом сувидан энди кечдилар. Ол-
динда Миёнқалъа, Кармана, Тавсис, 
Ғиждувон турибди. Барибир Ҳазрат 
тўриқда енгил чайқалиб кетаркан, 
хаёлини Бухоро банд этди. Машриқ-
даги бу муаззам шаҳарнинг ораста 
кўчалари, хазинат-ул ҳикматга тўла 
мадрасалари, жаҳон овозаси бўлмиш 
бозорлари, кундуз офтобни, тунда 
ойни акс эттирувчи зилол ҳовузлари 
бирма-бир кўз олдидан ўта бошлади. 
Бухорони тарк этганига ўн йилдан ош-
ди. Шаҳар сомонийлар даврида обод 
эди. Қорахонийлар тахтни эгаллагач, 
унинг ҳуснига-ҳусн қўшилди. Тимлар, 
тоқилар, фавворалар, рудлар, мас-
жиду мадрасалар қурилди. Барака 
тоғидан сопол қувурларда сув келти-
рилди. Зари руд деб аталмиш ўқариқ 
кенгайтирилди. Мана, неча замонлар-
дирки, шаҳар салжуқийлар султони 
Муиззаддин Санжари мозий илкига 
ўтди. Санжар не каромат кўрсатди 
экан? Қуббатул исломга равнақ бер-
дими ва ё анинг зеб-зийнатига маҳлиё 
бўлиб юрибдирму? Шайх дунёнинг 
ул бурчида, Дашти Қипчоқда туриб 
ҳам гоҳо нохуш хабарларни эшитиб 
юрибди. Бухорои шарифдаги ғариб 
дўзандалар тўқийдиган зар палаклар, 
гиламчилар босган фундуқий жойна-
мозлар, зарбоф чопонлару дарпарда-
лар Бағдод халифасининг остонасига 
элтиб ташланармиш. Эл-улуснинг 
туя-туя мол-мулки бир дуойи хайр 
бадалига ғорат қилинармиш. Халифа 
учун маҳобатли бир заррин дарпарда 
тўқибдиларки, анинг қиймати Бухоро-
нинг бир йиллик хирожига тенг эрмиш! 
Алҳазар! Бул қандойин бедодликки, 
бир вилоят аҳлининг йил-ўн икки ой 
йиғлаб-йиғлаб қилғон меҳнати эвазига 
муслимлар халифаси шоҳона қасрни 
безатиб, пишқириб ўлтирса?! Амир ал-
муслимин қилодиғон юмушми бу! Қани 
инсоф, қани диёнат?!

Шайхнинг кўкси тошди. У фикран 
дўсти Шайх Абдулхолиқ Ғиждувоний-
га таъна қилди: «Рутбангиз баланд, 
дўстим. Мақомингиз хожаи жаҳон. 
Сулук сардорисиз. Ноиблару волий-
лар йўлини тўсиб, халқнинг ўзи топган 
насибасини ўзига раво кўрмак чора-
сини қилмоқ лозим эди». Ҳазратнинг 
кўз олди равшанлашди. Қаршисида 
кўкиш, тиниқ бир нур пайдо бўлди. 
Нур гумбазга айланди. Гумбаз ичидан 
Абдулхолиқ сизиб чиқди. У дўстига 
тимқора кўзларини тикиб жавоб қилди: 
«Дашномингиз жоиз, Шайхим, вале 
бир матал борки, турк йиғлаган гапга 
ажамлик кулар эрмиш. Улус оғалари 
бирини минг, мингини туман қилмоқ 
илинжида Бухоронинг ҳам зарини, ҳам 
харини халифага ниёз қилиб ўтирғон 
бўлса, не илож? Сув бошидан лойқа, 
дўстим».

Ҳалиги зангори шуъла сўнди. Ғиж-
дувонийнинг таниш сиймоси ғойиб 
бўлди. Шайх басират кўзи билан кўр-
ганларини тағин бир мушоҳада қилиб, 
йўлга тикилди.

Йўл юрганга йўл ёвуқ экан. Шайх 
карвони тинмай йўл босиб, учинчи ку-
ни Карманага бориб қўнди. Бухорога-
ча икки манзил қолган эди. Дарвишлар 
«Ёҳу!» деб тағин изларига қайтдилар. 
Шайх мусофир йўлдошларига бир 
кун дам берди. Пайшанба тонги отди. 
Сулаймон хонақоҳдаги бир беморнинг 
ҳолидан хабар олиб келаётган эди. 
У табиблик ҳам қиларди. Шайх ул-
машойихнинг хос хонасига яқинлаш-
ди-ю, тахта бўлиб қолди. Рўпарасида 
бир қучоқ ўтин кўтариб... Қутбиддин 
турарди! Сулаймон сири фош бўлган 
кимсадек бир лаҳза довдиради. Сўнг, 
ноилож илжайди.

– Ҳов, на илож этиб галдингиз бу 
ера, шаҳз... иним?!

– Ассалому алайкум, оға, – деди 
Қутбиддин, икки қўли банд бўлгани 
учун бош эгиб, – Аллоҳга шукр, наси-
басига етиб олдим.

Сулаймон Ҳазрат ҳузурига Қутбид-
дин билан бақамти киришни истамади.

– Манга беринг оғочни,– деди ва 
ёш халифанинг қўлидан ўтинни олиб 
ичкари кириб кетди. Сулаймон Шайх 
хонасидаги мўрконли ўчоққа ёғоч тах-
лаб, ўт қўяркан, Ҳазрат маъноли йў-
талди. Сулаймон беихтиёр ўгирилди. 
Шайхнинг вақти хуш эди. 

– Сулаймонқул, сафимиз андак 
кенгайиб қолғон кўринарму? – деб ку-
лимсиради. Сулаймон дарҳол юкинди.

Аммо узр айтмади, бошини хам қи-
либ ўтираберди.

– Оловни ёқинг, аёз забтига олди, – 
деди Шайх.

Сулаймон девдек гавдасига яраш-
маган эпчиллик билан ирғиб турди. 
Шайх кўзларини юмди. У тағин борар 
боғини сайр қилди. Хаёлидан қиёмат-
лик дўсти, соҳиби каромат Абдулхолиқ 
Ғиждувоний кетмай қолди. Султон 
ул-орифин Аҳмад Яссавийнинг Ҳижоз 
сафарига отланганидан Абдулхолиқ 
Ғиждувонийнинг хабари бор эди. 
Шайх бир неча ой муқаддам Хожага 

мухтасар нома битиб юборган, унда, 
Аллоҳ насиб этса, жумодилохирнинг 
оёқларинда Бухорои шарифда дий-
дор кўришмакни умид қилган эди. 
Хожа шаҳарлараро елвизакдай изғиб 
юрувчи тужжорлар тилидан Шайхнинг 
Самарқандда сокин бўлиб турганини 
ҳам эшитди. Жумодилохирнинг йигир-
ма олтинчи куни ўтиб борар, вале азиз 
меҳмондан хушхабар йўқ эди.

Ниҳоят, мужда келдики, бир замон-
лар бир бурда нонни бўлиб ейишган 
жон дўсти Шайх Аҳмад Яссавий Кар-
манада эмиш. Хожанинг руҳ қуши учиб 
Кармана сари кетгандек бўлди. Дар-
ҳол навжувон халифаси Ориф Ревга-
рийни ҳузурига чорлатди.

– Моҳи тобон, Шайх ул-машойих 
Карманага етибдур. Истиқболига от-
ланинг. Муштоқи дийдор эканлигимиз-
ни билдиринг.

Ориф Ревгарий Бобо Мочин син-
гари елоёқлардан эди. Хожаси йўл 
тадоригини ўйлагунча шаҳристондан 
чиқиб, работга етди. Хожа қабатига 
халифаларидан Аҳмад Садоқий, 
Авлиё Кабир, Сулаймон Карманийни 
олди. Бухоронинг қирқ уламосини эр-
гаштириб, бомдодда Ғиждувон сари 
йўлга чиқди. У Туркистон валийсини 
ўзи туғилиб ўсган қадрдон юртида 
кутиб олишни ният қилган эди. Ориф 
Ревгарий камида ўн фарсах келадиган 
йўлни уч соатда босиб ўтиб, Кармана-
га етиб келди. Шайхнинг жиловдорига 
айланди. Ҳазратнинг ўнг тарафида 
Бобо Мочин, чап тарафида Ориф Рев-
гарий. Хожа Абдулхолиқ уламои киром 
ила дўстининг пойи қадамига пешвоз 
йўлга чиққан маҳал Шайх карвони 
Ғиждувон қайдасан, деб йўлга тушди. 
Тобора йўлнинг таноби тортилиб, икки 
бузрук, икки қутбул ақтоб яқинлашиб 
борар, гўё самода икки тўлин ой, ерда 
икки азим дарё – Сайхун ила Жайхун 
бир-бирига ёвуқлашиб келаётгандек 
эди. 

Хожа Абдулхолиқ сўфийликда олий 
мақом – фанофиллоҳга эришган но-
дири даврон эди. Кечмиш фаслларда 
зикр этганимиздек, бундай зотлар 
учун замон билан маконнинг фарқи 
қолмайди. Улар ўзларидаги нури та-
жалли – руҳий қувват орқали ўтмиш 
манзараларини кўз олдига келтириши, 
бўлажак қисматдан башорат қилишла-
ри мумкин. Ғиждувоний от жиловини 
озод ташлаб, саманнинг қамишдек 
тиккайган қулоғига тикилиб бораркан, 
кўзларини юмди. Дўстини ўйлади, йи-
гитлик айёмини хотирлади. Кўз олдида 
йигирма йил бурунги Бухорои шариф, 
садри жаҳон очган зовия-хонақоҳ жон-
ланди.

Абдулхолиқ зовияга бош уриб кел-
ганида бу ерда уч сўфий бор эди: Аб-
дулла Барқий, Ҳасан Андоқий, Аҳмад 
Яссавий. Улар пири муршид Юсуф 
Ҳамадонийдан илми ҳолни таҳсил 
олар, етти мақомнинг тўрттасидан ўт-
ган эди. Тўрт муриди солиҳ оға-ини бў-
либ устоз этагидан тутдилар. Пир ҳам 
уларнинг бошидан муборак қўлини 
узмади. Лайлу наҳор сафоли суҳбати-
дан бенасиб этмади. Оҳ, у кунларнинг 
файзу баракоти! Зикри самонинг шид-
дати, зикри хуфиянинг лаззати, раҳна-
мо имдоди бирла олами лоҳут, олами 
носут аро сайру арши курсини, лавҳу 
қаламни саёҳат этмак, таносуҳ бўлиб, 
моуманни унутмак, фано бўлиб ҳақ 
дийдорига қовушмоқ ишқи! Буларни 
хаёлдан ўчириб бўлурми? Томирлари-
да иссиқ қон айланиб, кўксини омонат 
нафас тўлдириб-бўшатиб турар экан, 
хотирдин чиқормоқ мушкулдир, муш-
кул...

Пир умр карвони манзилга етаёт-
ганини пайқадилар чоғи, туққан эли 
Марвга жўнадилар. Яссавийни учин-
чи, Абдулхолиқни тўртинчи халифа 
этиб тайинладилар.

Хонақоҳ икки дўст ихтиёрида қол-
ди. Яссавий ўн йилча ҳалқа сардори 
бўлиб турди. Сўнг Хизр алайҳиссалом 
ишорати бирла Туркистонга отланди. 
Пири комилдан қолган муборак тас-
беҳни дўсти Абдулхолиқнинг қўлига 
топширди. Бу энди сулукбоши ўзин-
гиз, Бухоро сўфийларининг раислиги 
илкингизга ўтди, дегани эди. Мана, 
ўша воқеага ҳам ўн йил бўлибди. 
Абдулхолиқ ул муборак тасбеҳни мус-
ҳафдек эъзозлаб асрайди, ҳар сафар 
қўлга олганида тасбеҳ донаси янглиғ 
Барқий, Андоқий, Яссавий бир-бир 
тизилиб хаёлидан ўтади, доналардан 
такбир саси келгандек бўлаверади...

Ана энди ўшал дўсти қадрдон Ҳа-
жар ул-асвад зиёрати баҳонасида Бу-
хорога қадам ранжида қилмоқда! «Ба 
сари мо хуш омадед, султоним!» деди 
ичида Ғиждувоний ва отига қамчи 
босди. Ҳазрат эртасига, аср чоғи етиб 
келди. Хожа уни қаршилагани кўча 
оғзигача чиқди. Йўл чангитиб келаёт-
ган дарвишларни ўтказиб юборди. 
Халойиқ ўртасида, тўриқ отда Шайх 
кўринди. Хожанинг юраги гупиллаб, 
олға талпинди. Шайх Ориф Ревгарий 
кўмагида отдан тушди. Белидаги 
қўшбелбоғини тўғрилаб қўйиб, Хожа-
нинг истиқболига юрди. Саф ёрилиб, 
одамлар икки авлиёи кабирга йўл 
бўшатдилар. Хожа Абдулхолиқ қулоч 
очиб келиб дўстига қучоқ очди. Шайх-
нинг ўнг елкасига бош урар экан, «Об 
агар садпора гардад...» деб нафасини 
ростлади. Шайх ҳам Хожанинг ўнг 

елкасига бош қўяр экан: «Боз боҳам 
мешавад» деди элас-элас. Икки қутб 
ул-ақтоб ялакат мағиздек бирлашди.

ҚУТБИДДИННИНГ ШАВҚИ
ДАРЗ КЕТДИ

Косиб – Аллоҳнинг дўстидир.
ҲАДИС.

Деҳқон эмас, кетмон чопиб нон 
емаса.

ЯССАВИЙ.

Хожа Абдулхолиқ Ғиждувонийнинг 
отаси асли румлик эди. Ул зотни мав-
лоно Абдулжамил деб улуғлардилар. 
Зоҳирий ва ботиний илмларда алло-
маи замон эди. Масжидда имомлик 
қилар, толиби илмларга қол илми, ҳол 
илмидан сабоқ берарди. Ўзи Имом 
Молик мазҳабига мансуб эди. Бир 
куни ул зоти муборакнинг тушларига 
Хизр алайҳиссалом кирди ва башорат 
қилдики, «Эй, Абдулжамил, сен фур-
сатни бой бермай, Бухорои шарифга 
борғайсен, Ғиждувон деб аталмиш 
мавзеда нашъу намо топқайсен. Сен-
дин бир фарзанди аржуманд дунёга 
келгай, анинг исмини Абдулхолиқ 
қўйиб, охират савобин олгайсен». 
Абдулжамил ишорати ғайб ила Ғижду-
вонга кўчиб келди, фарзандлик бўлди. 
Унга Абдулхолиқ дея қутлуғ исм бер-
дилар. Ҳақ субҳаноҳу ва таоло Абдул-
холиқ деб аталмиш суюкли бандасига 
илми ладунийдан бир қатра иноят 
қилган эди. Одатда илми ладуний 
– илоҳий илм уч қисмга бўлинарди. 
Улар: ваҳий, илҳом, фаросат. Ваҳий 
пайғамбарларга, илҳом авлиёларга, 
фаросат сўфий-дарвишларга ато қи-
линади. Абдулхолиқнинг кўксига бола 
кезиданоқ фаросат уруғи сочилди. У 
тўққиз ёшида Қуръонни ёд олди, ўн 
ёшида Бухорода раҳнамо деб тафсир 
илмининг султони имом Садриддин-
нинг этагини тутди. Устоз даргоҳида 
бир неча йил заҳмат чекиб,  тафсирни 
мукаммал ўрганди. Сўнг – дарвишлар 
халқасига қўшилишиб зикр тушмакка 
киришди.

Шарқ сўфийларининг яктоси Шайх 
Абу Ёқуб Юсуф Ҳамадоний Бухорога 
ташриф буюрганларида ул зоти пок-
нинг ҳузурларига бориб бош урди. Гоҳ 
Самарқанд, гоҳ Бухорода пир хизма-
тини адо этди. Аҳмад Шайх Юсуфнинг 
муборак қўлларидан сўфийлик хирқа-
сини кийди.

Дўсти, туркий сулук сарҳалқаси 
Шайх Аҳмад Яссавий Туркистонга кет-
ганидан сўнг Бухоро ва унинг атроф 
жонибидаги зовия-хонақоҳлар Абдул-
холиқнинг ихтиёрига ўтди. Хожа ният 
қилиб, киндик қони тўкилган Ғиждувон 
кентида чоғроққина бир хонақоҳ бино 
қилди. Вақф ажратди. Зовияга ёндош 
қилиб мадраса, масжид солдирди. 

Бу маскан эндиликда дилда Аллоҳ 
зикри бирла ҳақ йўлга кирган дарвиш-
лар, мағрибдан машриққа, машриқдан 
мағрибга бетиним қатновчи мусофир 
йўловчилар учун қўналға, қиш қаҳра-
тонию ёз иссиғида бир бошпана эди. 
Шайх ул-машойих карвони ҳам куни 
кеча ана шу манзилга келиб тушди. 
Илгаридан ҳам саришта, обод ва гав-
жум бу манзил Туркистон волийсининг 
қутлуғ қадами туфайли зиёда бир ра-
ботга айланган эди. Қутбиддин ҳам ик-
ки кундирки, ана шу хонақоҳнинг кун-
беткай тарафидаги кичкина ҳужрада 
истиқомат қилади. Доимий ҳужрадоши 
Бобо Мочин аксар вақт йўқ бўлади. У 
ўзига ўхшаган «оёғига қанот боғлаган» 
Ориф Ревгарий билан танишиб олган. 
Биргалашиб икки пир хизматини қи-
ладилар, ёинки суҳбат дастурхонини 
ёзиб қўйиб, бир-бирининг оғзини пой-
лайдилар. Қишнинг қаҳратон совуғида 

оёқларининг чигалини ёзмоқ учун бир 
соат-ярим соат Ғиждувонни тўрт айла-
ниб келадилар. Қутбиддин эса зерик-
канидан зовиядаги дарвишлар билан 
суҳбат қуради, Бағдоддан Болосо-
ғунгача кезиб юрувчи тужжорларнинг 
саргузаштини тинглайди. У дунёнинг 
иссиқ-совуғини, аччиқ-чучугини тотиб 
кўрган савдо аҳлининг ҳар бир гапини, 
ҳар бир ҳангома ё ҳасратини кўнгил 
дафтарига ёзиб қўйгиси келади. Улар-
нинг гоҳ кулгили, гоҳо аянчли, гоҳо ўт-
рик қўшилган муболағали ҳикоятлари 
Қутбиддиннинг Самарқанду Яссидан 
бўлак йўлни танимаган қалбига ҳайрат 
чўғини солиб, ловуллатади. Агар са-
йёҳларнинг лоф-қофи ҳаддидан ошиб 
кетса, Қутбиддин секин даврадан 
сирғалиб чиқади ва суйган машғуло-
тига киришади. Кундалик тоат-ибодату 
зикрдан кейин унинг жонига туташ 
амали – бу йўниқчилик. Икки қўли 
бўш қолса, дарҳол йўниқчилик қилиб, 
қошиқ, куракча ё чўмич ясай бош-
лайди. Бу Қутбиддиннинг пири комил 
хизматида юриб орттирган биринчи 
ҳунари эди. Зийрак ўқувчининг хоти-
рида бўлса, биз юқоридаги фаслларда 
Шайх ул-машойихнинг мунтазам ёғоч 
қошиқ, кафча ясаб туришини зикр 
қилган эдик. Шайх қўл меҳнатидан 
келган даромадни луқмаи ҳалолга иш-
латардилар. Ҳазратнинг бул юмушини 
Қутбиддин синчковлик ила кузатиб 
юрарди. Бир куни ўзича пинҳоний 
ишга қўл урди. Кичкина қаламтарош, 
искана топди. Юмшоқроқ ёғоч олиб қо-
шиқ йўнишга киришди. Эплай олмади. 
Қошиқнинг сопини йўниш осон, аммо 
қорнини келиштириб чиқариш мушкул 
экан. Белча ясашга ўтди. Буниси япас-
қи, текис бўлгани учун иш осон кўчди. 
Қийшиқ-қинғир беш-ўнта қошиқ, белча 
ясагунча Қутбиддин неча бор қўлини 
тилди, ҳамсояларига кулги бўлди. Бу 
йигит қайсар эди, гарчанд дарвишлар 
ақидасига зид бўлса-да, ё отинг чиқ-
син, ё ўтинг чиқсин қабилида кечалари 
тинмай ёғоч йўнаберди.

Бир куни чорлов билан Шайх ҳузу-
рига кирди. Ва кўрдики, токчада чала 
битказилган чўмич, қошиқлар териб 
қўйилибди. Қутбиддин тиз чўкиб пир-
дан изн сўради: 

– Бузруквор пирим ижозат берса-
лар, ўшал буюмларни мудавом этти-
риб, шаклу шамойил берсам...

Шайх унга синовчан қараб қўйди. 
Қутбиддин ерга тикилди. Ҳазрат бир 
матал айтди:

– Бир заифанинг завжи миннат қил-
ғон эркан. «Бомдоддин то қора шомға 
қадар кетмон ура-ура толиқдим. Сан 
уйда ўтирибсан. Ёпганинг тўртта нон» 
деб, заифа шўрлик дебдики: «Кетмон 
урмоқ олмоқ-солмоқ, Аллоҳ-Аллоҳ 
хамир қориб, ани кўпчитиб, ўтин ёриб, 
олов ёқиб, тандурни қиздириб, зувала 
ясаб, нонни тандурга ёпиштириб, ани 
оқизмай-томизмай пишириб олғон 
хотинни айтинг!» деган эмиш. Бул 
амал ҳам зикри авқот. Анга давомат-
лиқ машқу меҳнат ила етса бўлур. 
Магарки, кўнглингизда ҳавас пайдо 
бўлибдир, ижозат бердик. Саҳобаи 
киромлар ҳам соҳиби ҳунар эди. Йигит 
кишининг зийнати ҳунаридир. Олинг, 
вале қўлға эҳтиёт бўлинг.

Қутбиддин устага маҳтал бўлиб 
ётган буюмларни олди. Бағрига босиб 
чиқиб кетди.

Тўрт-беш кундан кейин у бир чирой-
ли, бежирим йўнилиб ялтираб турган 
қошиқларни кўтариб ҳаяжон ичида 
пир ҳузурига кирди. Шайх уларни бир-
бир қўлига олиб қаради. Қутбиддин 
юраги ҳаприқиб, меҳнатининг баҳоси-
ни кутарди. Ниҳоят, Ҳазрат оғиз очди:

– Элдин махфий суратда йўниқчи-
лик қилғонингизга  неча фурсат бўлғон 
эрди, ўғлим?

Қутбиддиннинг тили танглайига 
ёпишиб қолгандек бўлди. «Авлиёдан 

сир сақлаб шаккоклик қилибдурмен. 
Сомоним очилди». 

– Тавба қилдим, пирим. Олти ой-
дирки, кечалари шул ҳунарга қойим 
эрдим. Уҳдасидан чиқолмасам, элдин 
уёлмайин деб...

– Баракалла! – Шайх Қутбиддинни 
алқади, – мундин сўнг қошиқ қорнини 
кичикроқ ўйинг. Таомнинг ярми қо-
шиқда қолмасун. Луқмани тўла ютмак 
суннатдир.

– Уқдим, пирим, – деди Қутбиддин 
терлаб. 

Шу-шу, устазода бўлиб Шайхнинг 
қўлтиғига кирди. Зикрдан, тоат-ибо-
датдан озод пайтларида асбоб-ус-
кунасини шайлаб пирининг қабатига 
ўтиради. Шайх заранг ёғочлардан 
рўзғор буюмларининг нусхасини йў-
ниб, қолган ишни муридига ҳавола 
этади. Қутбиддин уларга жило бериб 
ниҳоясига етказади. Чўмичу қошиқ, 
белчаю човлилар бир даста бўлгач, 
уларни бир халтата солиб, бозорга 
йўрғалайди. Бозорда ҳам эл кўзидан 
олисроқ, холи бир ерга чўкади. Ола 
хуржун устига буюмларини териб 
қўйиб, жимгина ўтиради. Худонинг 
қудрати билан бирпасда тепасида ха-
ридор тўпланади. Бозорда нима кўп, 
ёғочдан ясалган турли-туман буюм 
кўп. Аммо, не ажабки, барча халойиқ 
қаландар либосидаги ёшгина норғул 
йигитнинг олдидан жилмайди. Гўё 
авлиёи кабирнинг муборак қўллари 
теккан қошиқларни таниганидек, бир 
зумда Қутбиддиннинг матоҳларини 
талаб кетади. Қутбиддиннинг ўпкаси 
тўлади, «Бул савдо пири муршиднинг 
каромати бўлса, не тонг», дея Аллоҳга 
шукрона айтади. У бозордан қайта-
ди-ю, тағин суюкли машғулотига бош 
эгади.

Бугун ҳам Қутбиддин куннинг кўзи-
га чиқди. Тагига эски бир ғўлани топиб 
қўйди. Тиззасига белбоғини ёйди. 
Оттўрвага ўхшаган кичкина жун хал-
тадан қаламтарош, искана, темир қир-
ғич олди. Дарвишлар сафойили – ша-
қилдоқдек қилиб чала йўниб қўйилган 
қошиқ чиқариб қорнини ўйишга тушди. 
У билан бировнинг иши йўқ, Қутбид-
диннинг ҳам биров билан иши йўқ эди. 
Аслида хонақоҳ аҳлининг таомили, 
тариқат одоби шундай. Кимдир дил 
зикри ила банд, ҳовлининг бурчагида 
калла осилтириб муроқабага берилиб 
ўтиради. Биров либосини парвариш 
қилади, кимдир чориғини ямайди. Яна 
биров қозон-ўчоққа қарашади, дошқо-
зонда таҳоратга сув иситади. Дарвиш-
лар бир оиланинг аҳил биродарлари 
эди, гўё. Мушкул юмуш бўлса, дарров 
кўмакка келади, акс ҳолда бир-биро-
вининг шахсиятига бурун суқмайди. 
Ҳар кимнинг дарди дили ичида, ўзи-
дан ўтганини ҳар ким ўзи билади.

Қутбиддин ҳам шавқ ичра ғарқ бў-
либ, қабатига келиб чўккан кимсани 
пайқамай қолди. Бир замон «Иҳм!» 
деган заифона йўталдан ҳушёр тор-
тиб бошини кўтарди.

Биқинида эчкисоқол, мурти ҳам 
сийрак, жуссаси чоғроқ киши чўнқа-
йиб ўтирарди. Эгнидаги одми, пахта-
лик чопонига қараганда, олис йўлга 
отланган тужжорга ўхшарди.

– Илоё, дасти панжангиз дард чек-
масун, – деди бегона киши.

Қутбиддин «қуллуқ, тақсир» маъ-
носида бош ирғиб қўйди-ю, юмушини 
давом эттирди. Шу алфозда бир неча 
дақиқа ўтди. Сўнг Қутбиддиннинг те-
пасида чақмоқ чақиб осмон гумбурла-
гандек бўлди:

– Шаҳзодаларга ярашмайдиган ҳу-
нарни олибсиз, бегим...

Қутбиддиннинг жон-жаҳони қорон-
ғи бўлиб кетди. Юраги дукиллади. 
Ҳозиргина етмиш икки бўғинини яй-
ратиб турган адосиз шавқдан асар 
ҳам қолмади. Вужудини гумон, хавф, 
қўрқув аралаш мубҳам бир туйғу забт 
этди. У ялт этиб биқинида қора кал-
хатдай қўниб ўтирган кимсага боқди. 
Рўпарасида қора лас чопонга ўралган 
эчкисоқол  хуфя эмас, ҳув ўша никоҳ 
кечаси меҳмонхона дарчасидан мўра-
лаган шайтони лаъинга ўхшаш махлуқ 
ўтирарди. Неча йилдирки, Қутбиддин 
дарвишлар ҳалқасида юриб, ҳиссиёт-
ларини жиловлаб олишни машқ қил-
ган эди.

Дастлаб у ёшлик эҳтиросига бери-
либ, бегона кишининг қорнига мушт 
туширишни мўлжаллади. Кейин истиғ-
фор келтирди ва ўзини босиб сўради:

– Тақсир, ўзлари ким бўлади? Тани-
мадик... 

– Худо хоҳласа, сизга холис хиз-
маткор бўлсак, деган ниятдамиз, 
бегим... Сизга суюкли маликамиздан 
мактуб келтирдим...

Бегона кимса қўйнига қўл солди. 
Қутбиддиннинг тили калимага келмай 
қолди. Бўғзига бир нарса тиқилгандек 
бўлди, сийнаси ачишди.

Хуфия мактубни астойдил яширган 
шекилли, анча каловланди. Ниҳоят, 
қошиқнинг сопидек ўрама қоғоз олиб, 
Қутбиддинга кўз-кўз қилди.

– Мана, омонатингиз, бегим. Ма-
ликам сизни соғиниб... лайлу наҳор 
муборак дийдаларидин ёш эмас, қон 
тўкадилар...

(Давоми бор).

Сурайё (этика нуқтаи-назаридан 
исмлар ўзгартирилди) ўзи ишлайди-
ган шифохонанинг кириш эшигига 
яқинлашиб қолганида ичкаридан чи-
қиб келаётган ҳамкасб аёлни кўриб, 
таъби хиралашди. 

– Ассалому алайкум Майрам опа! 
– салом берди у.

– Ҳа, Сурайёхон, ишга чиқдин-
гизми? Бандаликда, акангиз бунақа 
бўлиб қолибди.

– Худо раҳмат қилсин. Шундай бў-
либ қолди опа.

 – Ўпкаси, деб эшитдим. Ҳалиги-
дақа касалмиди?

– Астмаси бор эди акамнинг, – де-
ди Сурайё. – Худойим берган дард 
экан. Ким нимадан кетиши ёлғиз 
Худойимга аён. Олти йил турумуш 
қуришса ҳам фарзандлари йўқ эди...

Хаёллар оғушида столда ётган 
китобни қўлига олди. Китоб «Аллер-
гия хасталиги ва аллергенлар» деб 
номланган эди. 

Хонага кириб келган врач Шоҳида 
опани кўриб ирғиб ўрнидан турди.

– Ассалому алайкум.
– Ваалайкум ассалом қизим. Кел-

дингми?
– Ҳа.
– Нима ўқияпсан?
– Аллергенлар тўғрисида экан...

Бир савол берсам майлими?
– Сўра.
– Гул... Мисол учун атиргулни ол-

сак. Аллергия билан оғриган бемор 
атиргулга тоқат қилолмайди. Атир-
гулнинг ҳиди беморга айнан қандай 
салбий таъсир кўрсатади?

 – Агар бемор астма билан ка-
салланган бўлса, нафасини сиқиши 
мумкин. Нимага керак бўлиб қолди, 
қизим?

– Шунчаки қизиқаяпман. Гулларга 
аллергияси бор одамлар кўп учрай-
ди.

 – Қизиққанинг яхши. Ҳа, бўлмаса 
ишни бошладик.

Сурайё ўзига тегишли ишларни 
бажаришга киришар экан, беихтиёр 
акасини ўйлади. Акаси ўн йилдан 
буён астма касалидан қийналиб, на-
фаси сиқилиб юрарди. У акасининг 
уйи олдидаги чиқинди қутисидан 
топган ярим қоп атиргул дасталари-
ни ва ётоғидан чиққан гулдасталар-
ни эслади. Аллақандай тушунарсиз 
шубҳа, ҳис-туйғулар хаёлини чулғаб 
олганди.

* * *
У хаёллар оғушида акасининг 

уйига кирганида Фарида диванда 
ўйга чўмганча ўтирарди.

 – Келинойи, акамнинг аллергия-
сиям бормиди?

– А?.. – деди у паришонлик билан 
қайнсинглисига қараб. – Нима де-
дингиз?

– Акамнинг гулларга аллергияси 
бормиди?

 – Ҳа. Гулларнинг ҳидига тоқат 
қилолмасди. Айниқса, ҳозирги баҳор 
пайтларида аллергияси қўзғаб, на-
фаси сиқилаверарди.

 – Акам ўлган куни эрталаб пастни 
йиғиштиришга тушгандим. Балкон 
тагида қопга солинган атиргуллар 
турган экан.

 – Тушунмадим, – деди Фарида 
хотиржам овоз билан, аммо унинг 
юзи туйқусдан оқариб кетгани сези-
либ турарди. – Қанақа қоп? Қанақа 
атиргул?..

 – Келинойи, айтаяпманку, ўша 
куни пастдаги қўшнингизнинг май-
дончасига тушгандим. Жанозага жой 
тайёрлаётганимда балкон тагида 
ётган қопларга кўзим тушди.

– Хўш?.. Ётган бўлса нима қилиб-
ди. Кимдир қўйгандир.

– Нимага бунча асабийлашаяп-
сиз? 

 – Асабийлашмасдан ўйинга ту-
шайми!.. Ўзи нима хаёлларда ўти-
рибман, сиз бўлсангиз атиргул дей-

сиз, қоп дейсиз...Сизга ўзи бугун ни-
ма бўлган?! – деди Фарида ўрнидан 
сапчиб туриб. Асабийлашганида 
унинг лаблари титраб, чап қовоғи 
пир-пир учарди. – Нимага мени бун-
ча сўроққа тутиб қолдингиз?!

 – Менга соппа-соғ юрган акам-
нинг тўсатдан ўлиб қолгани ғалати 
туюлаяпти.

 – Хўш!? Нима демоқчисиз ўзи? 
Ҳали акамни сен ўлдиргансан ҳам 
дерсиз?

 – Билмадим, – деди Сурайё 
босиқлик билан аммо заҳарханда 
қилиб. – Лекин мен тиббиёт ходими-
ман, унча-мунча нарсаларга ақлим 
етади. Қолаверса, акам ўлмасдан 
бир кун олдин, яна ўша куни кечқу-
рун шунча атиргул сотиб олганингиз 
жуда қизиқ. Яна бошқа баъзи бир 
нарсалар менга жуда шубҳали тую-
лаяпти.

 – Истаганингизча шубҳаланаве-
ринг, – деди Фарида. 

Шу куни Сурайё ички ишлар идо-
расига бориб ариза топширди. 

Жиноят иши юзасидан тергов 
ҳаракатлари олиб борилиб, айблов 
хулосаси билан якунланди. Ҳозирда 
мазкур жиноят Тўлебий туман суди 
томонидан кўриб чиқилмоқда. 

     Р. САБАЗОВ, 
ички ишлар тизими

фахрийси, полиция майори.

Гулсара опа қўшни сав-
до дўконига кириб, нон 
олмоқчи бўлди. Сотувчи 
йигитни танимади, янги 
бўлса керак. Нон ҳақини 
тўлаб, энди чиқиб кет-
моқчи эди, ҳалиги йигит 
тўхтатди: “Опа, кечира-
сиз, бир нарса сўрасам, 
майлими?”. “Сўранг”. “Мен 
шу ерда ишлаётганимга 
уч ҳафтача бўлиб қол-
ди, маҳаллий аҳолини 
ҳали яхши танимайман. 
Лекин бир йигит, шу ат-
рофда турса керак, ёши 
35 -36ларда, новчадан 
келган, сал оқсоқланиб 
юради, кунига икки маҳал 
энергетик ичимликлар со-
тиб олади. Яна тамаки 
ҳам қўшиб олади. Ўша 
йигит “Энергетик”ка мук-
касидан кетганми, дей-
ман, ҳақиқий ишқибозга 
ўхшайди. Хуллас, сиздан 
илтимос, ўша йигитни та-
нисангиз, ота-онасига ҳам 
айтиб қўярсиз, энерге-
тикни “блок”лаб олиб, ис-
теъмол қилиш яхшимас, 
охири вой бўлади. 

Гулсара опа сотувчи-
нинг гапларини индамай 
эшитди, аввалига танаси 
музлади, кейин қўлла-
ри қалтиради. Дарвозани 
қандай очиб, уйига қандай 
кирганини ҳам сезмади. 
Ўй-хаёли ҳалиги “энерге-
тик”ка муккасидан кетган 
йигитда бўлди. Қандай 
ҳам ўйланмасин, қандай 
ҳам безовта бўлмасин, 
ахир, у ўз ўғли-ку. Онаи-
зор бир эмас, бир неча 
марта уни бу ёмон одат-
дан қайтаришга уринди, 
кор қилмади. Натижада... 
Кунлардан бир куни ке-
лини безовталаниб, қай-
нонани ёрдамга чақирди. 
Хонасига кириб қараса, 
ўғли тўсатдан пайдо бўл-
ган кучли оғриқдан икки 
букилиб ётарди. Она “Тез 

ёрдам” чақирди. Касал-
хонада беморни олиб қо-
лишди ва зудлик билан 
муолажалар бошланди...

– Буйракдаги яллиғла-
нишдан ташқари, тош ва 
инфекция ҳам бор. 

Дўхтирнинг хулосаси-
дан тарвузи қўлтиғидан 
тушган ҳолда паришон 
қолган она ўйланиб қол-
ди. Фарзандига қандай 
ёрдам берса экан? Касал-
лик сабабини шифокор-
лар аниқ айтишмади. Ле-
кин ўғли анча даволангач, 
ўзига келиб қолди. Лекин 
муваффақиятли даволан-
ди, дард тўлиқ чекинди 
дегани эмас, албатта. 
Вақт ўтиб, касаллик яна 
хуруж қилиши мумкин. 
Айниқса, буйрак инфек-
цияси бутун организмни 
заҳарлаши мумкин. Эс-
сиз... Ёши қирққа қараб 
кетаётса-да, ўғли ҳануз 
саломатликнинг қадрига 
етмайди, парҳез, соғлом 
турмуш тарзи деганларга 
амал қилмайди. Хуллас, 
бу эътиборсизликнинг 
асоратлари ёмон тугаши 
аниқ... 

 Гулсара опа бугун 
дўконга кириб, ўғлининг 
касаллик сабабларини 
билиб олди, ҳа, ўша ўл-
гур, ичимликлар боласи-
нинг бошига етди. Ҳа, ўша 
хавфли ичимликлар, бу 
аниқ...

Афсуски, бугунги ёш-
лар чой ёки сутни деярли 

ичишмайди, улар ўртаси-
да энергетик ичимликлар 
“урф”га айланган. Тар-
киби билан ҳам ишлари 
йўқ. Кимёвий моддалар 
қўшилганми, йўқми, хаво-
тир туғдирадиган бошқа 
маҳсулотлардан яратила-
дими, ўйлаб кўришмайди 
ҳам. Яна уларни бир-икки 
марта ичиб қўйишса, май-
ли экан, сурункасига, меъ-
ёридан ортиқ истеъмол 
қилишади. 

Му та хассис лар эс а 
бундай ҳолат бош мия, 
марказий асаб тизими, 
бўғимлар ва бошқа аъ-
золарга зарар етказади, 
таркибидаги моддалар 
вақтинча тетиклик бе-
риши, ақлий фаолиятни 
кучайтириши, чарчоқни 
кетказиши мумкинлиги-
ни, кейин эса организмда 
ҳорғинлик баттар куча-
йиши, бош оғриғи пай-
до бўлиши, жисмоний 
фаолият ҳам сусайиши 
мумкинлигини таъкид-
лашмоқда. Яна энергетик 
ичимликларнинг доимий 
истеъмоли қонда глюкоза 
миқдорининг ортиб кети-
ши ва қандли диабетни 
келтириб чиқариши ай-
тилмоқда.

Қувватбахш ичимлик-
ларнинг “фойдаси”ни яна 
кўп чўзса бўлади, эринма-
сангиз, интернет тармоқ-
ларидан ўқиб кўринг... 

ҲАМРОЗ.   

ҚУВВАТ БАҒИШЛАЙДИМИ
 ЁКИ ОРТИҚЧА ДАРДМИ?

Жиноят ва жазо ИЙМОНДАН
АЙИРМАГАН ГУМОН

Телефон жиринглади.
– Алло, сенмисан?
– Менман, бошқа ким бўларди.
– Нега тушдан кейин ишга келмадинг?
– Мен... ҳалиги...бошим оғриб, шифохонага 

боргандим.
– Кеча нега ишга соат 10да келдинг?
– Кеча? Қайнонамни поездга солиб юбор-

дим.
– Унда нега ичиб келдинг?
– Ичмасдиму, бир оғайнимнинг гапига ки-

риб...
– Ўзингнинг бошинг йўқми, биров ич деса, 

ичаверасанми?
 – Келиб, «юр, оғайни, Тўрақулни уриб қай-

тамиз», дегандан кейин ёрдам бериб юборай, 
деб боргандим, кейин билсам, «тўрақул» ароқ 
экан...

– Мен ҳар бир ҳаракатингни кузатиб юриб-
ман. Ҳатто, ишдан кейин ким билан кўнгил-
хушлик қилаётганингни ҳам биламан. Эҳтиёт 
бўл,  Али!

–  Али? Нега Али? Ахир мен Валиман!
– Пардаевми?
– Назаров...
– Э, ундай бўлса узр, адашиб, бошқа ёққа 

тушиб қолибман. 
Суҳбат шу ерда узилди.
– Одамларга ҳайронман, – деди Вали. – 

Алининг аламини Валидан олишади-я...

ҲАҚОРАТ
Кабинетимга Мавлонов кирди. Бирон нарса 

демоқчи бўладию, айтолмайди. 
– Сенга нима керак? – сўрадим мен. – Ме-

нинг ишларим кўп.
– Мен... Кечирим сўрашга келгандим. 
– Кечирим?
– Кеча ҳамманинг олдида мени изза қилга-

нингиздан кейин сизни ҳақорат қилдим. Ичим-
да, хаёлан, албатта. Ҳозир эса афсусланяп-
ман. Виждоним қийналяпти. 

– Мени ҳақорат қилишга қандай журъат эт-
динг? – жаҳлга миндим мен. – Хўш, нима деб 
ҳақорат қилдинг?

– Айтишнинг ўзи ноқулай...
– Айт!
– Ярамас, дедим.
–  Ҳеч ким эшитмадими?
– Йўқ, ичимда айтдим-ку...
– Нега ундай қилдинг? Ахир мен сени бе-

корга уришмагандирман...
– Йўқ, бекорга эмас, лекин сиздан қаттиқ 

хафа бўлган эдимда. Шунинг учун кечирим сў-
раб, олдингизга келдим-ку. 

– Майли, – дедим мен. – Бир сафар кечира-
ман. Лекин бошқа такрорланмасин!

Мен унга анча бақириб, адабини бермоқчи 
эдим,  лекин фикримдан дарров қайтдим. Жу-
да қўпол йигитда. Яна ҳақорат қилиб юрмасин. 
Ичида… 

                       Авазхон АБДУФАТТОҲ.

 Сатира ва ҳажв бурчаги

   СУҲБАТ– Бу қандай беъмани-
лик? Гапга тушунмайдиган 
одам экансиз! Боядан бери 
қулоғингизга танбур чер-
тяпманми? Яна бир бор 
такрорлайман – бу ўтакет-
ган бемаънилик – қизил, 
сариқ, яшил ва кўк! Буни 
қаранглар, одамлар, бундай 
қўпол, бесўнақай уйғунлик-
ни умримда учратмаганман. 
Жуда мудҳиш ранглар-ку 
бу! Қараган одамнинг боши 
айланиб, кўнгли айнийди. 
Ҳатто одамлардаги гўзал-
лик ҳиссини поймол қилади. 
Уйғунлик нима эканлигини 
биласизми ўзи? Сариқ ва 
лимон рангги, қизил ва пуш-
ти, қора ва кул ранглар. Ҳеч 
бўлмаса кўк ва мовий ранг-
ни олинг. Лекин бу... 

Адашяпсиз? Мен мамла-
катдаги энг машҳур ва кучли 
мотиваторман. Фалсафа, 
руҳшунослик, иқтисодиёт, 
тилшунослик ва бошқа фан-
лар номзодиман. Дейлик, 
сизда бирор жойга саёҳатга 
бориш учун хоҳиш, маблағ, 
вақт, имконият, хуллас, бар-
ча омиллар бор, бу сабаб-
лар сизни ҳаракатга ундай-
ди, руҳлантиради, бошқача-
роқ айтганда, сизга илҳом 
беради. Аксинча, мазкур 
омиллар бўлмаса, табиийки, 
мотивация ҳам бўлмайди. 
Бундай ҳолларда сизнинг 
уқув ва билимларингиз им-
кониятингиз даражасидаги 
соҳани танлашга илҳомлан-
тиришим мумкин. Мендан 
минглаб одамлар пул тўлаб 
сабоқ олишяпти, ҳатто, кас-
бий журналист ва шоирлар 
ҳам. 

Ҳеч қачон адашмаган-
ман. Камалак дейсизми? 
Нима у? Ёмғирдан кейин 
чиқади? Мана ҳозир ём-
ғир ёғди, нега чиқмаяпти? 
Истаган пайтда чиқади? 
Истаган пайтда чиқадиган 
ҳодисаларни илм-фан тан 
олмайди. Йўқотинг, бошқа 
бундай ранглар уйғунлиги-
ни кўрмай. Ҳар ким суйган 
ошини ичади? Бу нақл ал-
лақачон эскирган, ҳозир 
ҳамма мотиватор, яъни, мен 
тавсия қилган ошни ичади. 
Гап битта! Ҳар кимники ўзи-
га ой кўринар кўзига, деб 
бежиз айтишмаган. Шунинг 
учун йўқ нарсага маҳлиё бў-
лаверманг. Фан аниқликни 
яхши кўради. Ҳисоб-китоб-
ни ҳам. Бугунги суҳбатимиз-
нинг ҳақи 100 доллар. 

Ҳажв дафтаридан    РАҒБАТ

Савдо маркази деб номланган катта дўкон-
га кирмаганимга анча бўлган эди. Расталарни 
оралаб, зарур нарсаларни  бир зумда харид 
қиласану, пулини тўлашга келганда соатлаб 
туриб қоласан. Бир ёки икки кассир хизмат 
кўрсатади. Уларнинг қўполлигини айтмай-
сизми. Шунинг учун ушбу савдо марказини 
кўпинча четлаб ўтардим. 

Бугун кириб, бир зум қотиб қолдим. Ҳаммаси 
аввалгидай, фақат  кўк либос кийиб олган сотув-
чилар ва кассирлар харидорга жилмайиб қараёт-
ган эди. Ҳатто менга ҳам жилмайиб қарашди. 
Бўлиши мумкин эмас, орқамда кимдир турган-
дир, деб, ўгирилсам, ҳеч ким йўқ. Бир жойим 
йиртилиб қолгандир, деб, уст-бошимни кўздан 
кечирдим. Бошимни кўтарсам, сотувчи менга қа-
раб, жилмайиб турибди. Кета қолсаммикан, деб 
ўйладим. Лекин кеч эди.

– Хўш, яхши йигит, хизмат? – деди у. 
Бундай муомаладан кейин, одам довдираб 

қолар экан.
– Қулоғим сизда, – деди у кулиб.
Мен бу ерга нима учун кирганим ҳам эсимдан 

чиқиб кетди. 
– Совун олмоқчи эдим, қайси растада эканли-

гини топа олмаяпман, – дедим.
– Мен билан юринг, танлашга ёрдам бераман, 

бизда совуннинг 100дан зиёд тури бор.
Бир халта совунни олиб, пулини тўлашга кел-

сам, навбат йўқ. Пулини тўладим, чек беришди. 
– Раҳмат, – деди сотувчи.
– Нима учун?
– Харидингиз учун. Тез-тез келиб туринг, – де-

ган эди, мени ҳиқичоқ тутиб қолди. 
– Худо хоҳласа, эртага ҳам келаман, – деб 

эшикка қараб юрдим. Лекин, чиқишга улгурма-
дим. Қоровул тўхтатди.

– Кечирасиз, озгина вақтингизни оламиз, сиз-
ни директор чақиртиряпти, – деди. 

Яна ҳайрон бўлдим. 

– Нима гап? – деб сўрадим.
– Шу ёқда тушунтириб бераман, – деди у. 
Директорни хонасига кирдик. У ерда пўрим ки-

йинган икки киши ўтирарди. 
– Хизматимиз сизга ёқдими? – сўради дирек-

тор.
– Янги сотувчилар олганга ўхшайсиз. Аввал-

гилари бошқача эди, – дедим. 
– Сизга хизмат кўсатган сотувчи қизлар – ро-

ботлар эди, – деди директор.
– Ҳазиллашяпсизларми ёки "тик-ток"ка бирон 

нарса тайёрлаяпсизларми?
– Ходимларимизнинг ҳаммаси роботлар. 

Одамнинг ҳаракатларини 100 фоиз бажара 
олишади, одамдан фарқлай олмайсиз. Ҳозир 
синовдан ўтказяпмиз. Жуда қиммат туради, бу – 
Илон Маскнинг шаҳримизга совғаси. Бизга ҳозир 
харидорларнинг фикри муҳим. Хўш, ҳақиқий со-
тувчига ўхшайдими улар? Аввалгиларидан нима 
фарқи бор?

– Ростдан роботларми улар? Қаранг, замон-
дан шунча орқада қолиб кетибман. Сунъий 
заковат 2030 йили келади, дейишган эди, мудда-
тидан анча аввал келибдида. Албатта ҳақиқий 
одамга ўхшайди. Лекин аввалги сотувчиларга 
умуман ўхшамайди. 

– Хўш-хўш, нимаси ўхшамайди? 
– Аввалгилари жуда қўпол, аёлнинг кийими-

даги эркакка ўхшарди. Биттаси кассада ўтирса, 
қолганлари телефондан кўзини ололмасди, са-
волингга жавоб ҳам бермасди. Айтувдима, нега 
буларнинг биронтасини ҳам қўлида телефон йўқ 
деб. Гап бу ёқда эканда.

– Яшанг, ака, биз буларнинг дастурини янги-
лаб, сиз айтган хусусиятларни киритамиз. Сизга 
катта раҳмат, – деб кузатиб қўйишди. 

Туни билан ухлай олмадим. Эртасига эрталаб, 
тўғри савдо марказига кириб келдим. Расталар-
ни оралаб, кечаги сотувчини топдим. Бугун у 
жилмаймасди, кайфияти йўққа ўхшаб кўринди.

– Мени танидингизми, кеча совун харид қи-
лишга ёрдам берган эдингиз, – дедим унга. 

– Ўзингиздан ўзингиз нималар деяпсиз? Биз 
ҳамма харидорларни танишимиз шартми? – жа-
воб берди у. 

– Ие, сиз робот эмасмисиз?
– Нима? Оғзингизга қараб гапиринг, фуқаро, 

мен сизни ҳақорат қилмаяпман-ку. Ичиб олган 
бўлсангиз, хотинингизнинг  ёнида ўтиринг, нега  
бекордан бекорга менга  гап отяпсиз?

Мен ҳеч нарса олмай чиқиб кетаётган эдим,  
эшик олдида директорга дуч келдим. 

– Хўш, бугун қандай экан? – деб сўради. 
– Нима қандай экан? – тушунмай сўрадим 

мен.
– Хизмат кўрсатиш сифати қандай экан, деяп-

ман.
– Роботларни бекор олиб ташлабсизлар. Улар 

яхши эди, – дедим мен.
– Демак, сезмабсиз. Олимларга тасанно!
– Нимани сезмабман, тушунтириброқ гапи-

рингда ахир.
– Бугунги сотувчиларимиз ҳам роботлар. 

Уларни олиб ташламадик. Дастурига ўзгариш 
киритдик, холос.

– Бекор гап. Мени ишонади деб ўйлаяпсизми?
– Энди роботларни одамлардан ажрата ол-

майсиз. 
Мен савдо залига қарадим. Биргина касса иш-

лаяпти, ҳамма сотувчилар ўқтин-ўқтин қўлидаги 
телефонга қараб қўярди.

“ТЕМИР ХОТИН”ЛАР

Қозоғистон Республикасида тар қа тилади.

8 №132-133 (3478-3479), шанба, 

Janubiy.kz Маънавият ва маърифат

Иқтибос
“СЎЗ ЭРКИНЛИГИНИ ТАЪМИН-

ЛАГАН ЮРТДА ТАФАККУР РИВОЖ-
ЛАНАДИ, ТЎЛИШАДИ, ТЕРАНЛА-
ШАДИ, ХАЛҚДАН ҚАЙНАБ ЧИҚҚАН 
ФИКРЛАР БУЛОҒИ ҲОКИМИЯТ-
НИНГ ТАШНАЛИГИНИ ҚОНДИРА-
ДИ. СЎЗ ЭРКИНЛИГИНИ БЎҒАДИ-
ГАН ДАВЛАТ ЎЗ ИЛДИЗИГА БОЛТА 

УРАЁТГАН, ЎЗИ ИЧАДИГАН ДАРЁНИ ҚУРИТАЁТГАН, 
АМАЛДОРЛАРНИНГ ҚАЛЛОБЛИК БОТҚОҒИГА БОТИШИ-
НИНГ ОЛДИНИ ОЛАДИГАН ВА ХАВФДАН ОГОҲ ЭТАДИГАН 
ЖАРАНГДОР ҚЎНҒИРОҒИНИ ПАРЧАЛАЁТГАН, ЎЗ МИЯСИ-
НИ ЭЛ-УЛУСДАН КЕЛАЁТГАН ҲИКМАТЛАРДАН МАҲРУМ 
ЭТАЁТГАН, ДЕМАККИ, ЎЗИНИ ФИКРСИЗЛИК, ТУРҒУНЛИК 
ЎПҚОНИГА – ТАНАЗЗУЛГА СУДРАЁТГАН БЎЛАДИ”.

Карим БАҲРИЕВ, 
публицист, шоир, таржимон.

Ёндафтардан
 Менинг бир қариндошим бор, ёзувчи 

бўлиш учун илми ҳам, лаёқати ҳам бўл-
магани ҳолда, ёзувчиликка ҳавас қила-
ди: илми борлигини, бошқа одамларга 
қараганда адабиётга яқин эканлигини  
кўрсатиш учун ҳамма ерда “П” ўрнига 

“Ф” ишлатади.

Абдулла ҚАҲҲОР, 
Ўзбекистон халқ ёзувчиси.

КОСА ТАГИДА НИМКОСА
“ОШИҚ-МОШИҚНИЯМ  ЁҒЛАБ ТУР-

МАСАНГ, ҒИЙҚИЛЛАБ ҒАШИНГГА ТЕ-
ГАДИ”.

Ҳабиб СИДДИҚ.

“УЛУС БЎЛСА МАЪМУР 
                                    БИР ГАНЖ ЭРУР,
КИ АНДИН ЖАҲОН ФАТҲИ  
                                        ОСОН БЎЛУР”.

Алишер НАВОИЙ.

(Мазмуни: “дунёда ҳар қандай қийинчи-
ликларни ҳал қила оладиган хазина – халқ-

нинг тўқ ва шод яшашидир”).

Шоҳбайт

(М
ликл

нинг тў

“КУННИНГ ОДАМИ БЎЛИШГА 
ҲАРАКАТ ҚИЛМА, ҲАҚИҚАТНИНГ 
ОДАМИ БЎЛИШГА УРИН. ЧУНКИ КУН 
ЎЗГАРАДИ, ҲАҚИҚАТ ЭСА АСЛО ЎЗ-
ГАРМАЙДИ”.

Жалолиддин РУМИЙ.

Табобат

ҚАНДАЙ МАҲСУЛОТЛАР 
ҚОННИНГ ИВИШИ ХАВФИНИ 

КАМАЙТИРАДИ?
Куркума. Кунига 7 грамм зиравор 

истеъмол қилганда тромбоцитлар 
агрегацияси эҳтимоли 20-25 фоизга 
камаяди.

Киви. Бир ой ичида иккита киви истеъмол қилганда, 
тромбоз эҳтимоли 30 фоизга камаяди.

Бодом. Бу ёнғоқлар Е витаминига бой, бу ҳам тромбо-
цитлар агрегацияси хавфини камайтиради. Е витаминининг 
кунлик дозасини тўлдириш учун кунига 55 грамм бодом ис-
теъмол қилиш кифоя.

БУРУН БИТГАНДА 
ЭНГ ЯХШИ ВОСИТА
Керак бўлади:
� Лимон
� Ўртача катталикдаги 

пиёз
� 1 стакан сув
Тайёрланиши:
� Сувни қайнатиб олинг.
� Пиёзни майда бўлак-

ларга бўлинг ва идишдаги 
сувга солинг.

� 5 дақиқа қайнатинг.
� 1 қошиқ асал солинг 

ва аралаштиринг.
� лимонни сиқиб, суви-

ни қўшинг.
Дамламани бир ошқо-

шиқдан кунига 3-4 маҳал 
ичинг.

КИВИ ФОЙДАЛАРИ ҲАҚИДА
Бу кичик мевада тахминан 70 

миллиграмм C витамини мавжуд – 
апелсиндан кўпроқ.

Тадқиқотлар шуни кўрсатадики, 
киви кўриш қобилиятини яхшилашга, 
юрак фаолиятини яхшилашга ва кўкрак саратонидан ҳимоя 
қилишга ёрдам беради.

У яна жуда кўп фолий кислотаси ва Е витаминини ўз ичи-
га олади, шунинг учун ҳомиладорлик пайтида ва нафақат 
аёллар, балки эркаклар ҳам диетага кивини киритиши жуда 
фойдали бўлади.

Қорабулоқ қишлоғидаги 17-сонли умумтаълим масканида 
волейболдан мактаб ота-оналар қўмитасининг собиқ раиси, 
марҳум тадбиркор Ҳикматжон Шодиев хотирасига бағишлан-
ган вилоят турнири ўтди. Унда 10та жамоа иштирок этди. 

Жорий йилда Муҳаммад Юсуф 
таваллудига 70 йил тўлди. Ўқув-
чиларни шоирнинг ажойиб ис-
теъдодига қизиқтириш мақсадида 
“Қарноқ” умумтаълим мактабида 
камина 7-синф ўқувчилари ораси-
да “Билим – ақл чироғи” мавзуида 
билимдонлар беллашуви уюшти-
рилди. 

Ўқувчилар Муҳаммад Юсуф 
шеърларини ёддан ўқиб бериш-
ди. Унинг шеъриятига оид савол-
ларга жавоб беришди. Беллашув-

Келгуси ярим йилликка жамоамиз 30 
нусха “Жанубий Қозоғистон” нашрига 
обунани шартнома орқали расмийлаш-
тирди. 

Давлатимизнинг тинчликпарвар сиё-
сатини ўзбек тилида тарғиб этаётган, 
мустақиллик тенгдоши бўлган “Жанубий 
Қозоғистон” вилоят газетаси обунаси-
да мактабимиз директори, тажрибали 
устоз Холдор Усмонов, директор ўрин-
босарлари Анвар Жумадуллаев, Сул-
танхан Ўразметов, ўзбек этномаданият 

бирлашмаси раиси Ғанишер Неъматов-
лар ҳам муносиб ҳисса қўшмоқда. 

Газета саҳифаларида Саврон ту-
манига қарашли “Иасси” қишлоғи ва 
Тўлебий номидаги мактабимиз ҳақида 
мақолалар мунтазам равишда чоп эти-
лаётганлигини мамнуният билан қайд 
этамиз. 

Юлдуз УРАЗМЕТОВА,
Тўлебий номли умумтаълим 

мактаби кутубхона мудираси.
Тасвирда: директор Холдор Усмонов 

ва кутубхоначи Юлдуз Уразметова. 

БУЮК ДАШТ ДИПЛОМАТИ
 Т¡ЛЕБИЙ НОМЛИ МАКТАБДА

Она тилим 
Гарчи зуғум қилганларни ёқтирмадим,
Шеър ёздиму бўлак ишни қотирмадим.
Тилим туриб ўз тилимда гапирмадим,
Бир эсласам эзилади бағри-дилим,
Она тилим, кечир мени, она тилим.

(Муҳаммад Юсуф)

Мух аммад 
Юсуфни 

хот ирлаб  

ХОТИРА ТУРНИРИ ЎТДИ

га ҳакамлик қилган ўзбек тили ва 
адабиёти ўқитувчилари Насиба 
Маликова, Ҳаётхон Эргешова ва 
Шаҳноза Исҳақовалар ғолиб ўқув-
чиларни эълон қилишди. 

Мактаб директорининг ўқув 
ишлар бўйича муовини Нафиса 
Парпиева ғолибларни Фахрий ёр-
лиқлар билан тақдирлаб, тадбир-
нинг аъло даражада ўтганлигини 
таъкидлади.

Ирода ЭРМАТОВА,
“Қарноқ” умумтаълим 

мактабининг ўзбек тили ва 
адабиёти ўқитувчиси. 

Ҳ. Шодиев 1960 йилда дунё-
га келган. 1981-2007 йилларда 
“Агропромтранс”да ҳайдовчи-
лик қилган. Сўнг тадбиркорлик 
билан шуғулланган. Унинг юрт 
равнақи йўлидаги хайрли иш-
лари, саховатли амаллари кўп-
гина юртдошларимизга ибрат. 

Турнирда қўшни туман ва 
шаҳарлардан келган жамоа-
лар ўзаро куч синашди. Унинг 
натижаларига кўра, 1-ўрин 
3-сонли вилоят олимпиада 
захираларини тайёрлашга их-
тисослаштирилган болалар ва 
ўсмирлар мактаби жамоасига, 

2-ўрин Арис шаҳри жамоасига 
насиб этди. Фахрли 3-ўринни 
эса Ўтрор туманидан ташриф 
буюрган жамоа қўлга киритди. 

Ғолиб ва совриндор жа-
моалар ташкилий қўмитанинг 
қимматбаҳо совғалари билан 
тақдирланди. 

Раҳмат ЖАВЛОНОВ,
17-сонли умумтаълим
 ўрта мактаби педагог

 ташкилотчиси.
Сайрам тумани.

Тасвирда: тадбирдан лав ҳа. 

бў
ма
ди
қар
кў

“БОШҚАЛАРНИ ЕНГУВЧИ КУЧЛИДИР, ЎЗИНИ ЕНГУВЧИ 
ҚУДРАТЛИДИР”.

 Лао ЦЗИ, чинлик мутафаккир.

Жорий йили сентябрь ойидан 
Саврон тумани Ўранғай қишлоғи-
да фаолиятини бошлаган 3-сонли 
умумтаълим мактаби икки ой ичи-
да директор Нурлан Қадиров таш-
килотчилигида спорт соҳасида 
улкан ютуқларга эришмоқда. 

Хусусан, ўқитувчилар ўртасида 
мактабимиз хотин-қизлар волейбол 
жамоаси Саврон тумани мактаблари 
орасида фахрли биринчи ўринни эгал-
лади. Вилоят ўқитувчилар спартакиа-
дасида мактаб жамоаси Иқон, Чўрноқ, 

Чипон қишлоқларидаги умумтаълим 
мактаблари терма жамоаси таркиби-
да бирга фаол иштирок этиб, вилоят 
миқёсида фахрли учинчи ўринни эгал-
лади. Ҳамкасбим Аширбой Маннопов 
билан спортчилар ютуқларининг шо-
ҳиди бўлдик. Улкан зафарлар ва муко-
фотлар муборак бўлсин!

Р. ЁҚУБОВ,
Ўранғай қишлоғидаги 

3-сонли умумтаълим мактаби.
Тасвирда: Саврон тумани терма 

жамоаси.   

Сайрам даҳаси-
даги “Жамалай ана” 
болалар боғчасида 
“Табиат ранглари” 
мавзуида байрам тад-
бири ўтди. 

Барча гуруҳ болалари ўз-
лари танлаган рангга мос либос-
ларда байрамга янада ўзгача руҳ киритишди. Ота-
оналар ҳам фарзандлари билан бирга куз фаслига 
оид буюмлар тайёрлаб, байрамнинг мазмунли ва қи-
зиқарли ўтишига ҳисса қўшдилар. 

Тадбир «Куншуақ» гуруҳи аъзоларининг рақси билан 
бошланди. Концерт дастурида тарбияланувчилар шеър, 
қўшиқ, саҳна кўринишлари билан иштирок этиб, томоша-
бинлар олқишига сазовор бўлишди. Айниқса, “Мева ва 
сабзавотлар рақси” тадбирга файз киритди. 

Боғча мудираси Садоқатхон Низомхон қизи ва услу-
биятчи Феруза Нурметовалар барчани байрам билан 
табриклаб, ота-оналар ва тарбиячиларга миннатдорчи-
лик билдиришди. “Олтин куз” ва “Ҳосил байрами”га ба-
ғишланган ушбу тадбирда ота-оналар ва болалар боғча-
си ўртасидаги мустаҳкам алоқалар ўз ифодасини топди. 

М. УСМОНОВА.

 Спорт – саломатлик гарови

ТУМАНДА ҲАМ, ВИЛОЯТДА ҲАМ ҒОЛИБ

Ранглар 
байрами


